
ᑳ ᒋᔥᑖᔨᐦᑖᑯᓯᑦ ᓕᐅᓇ ᐊᒡᓗᒃᑲᕐᒃ
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ ᑳᓈᑖᐦ

ᑳ ᒋᔥᑖᔨᐦᑖᑯᓯᑦ ᑌᐃᕕᑦ ᐅᕐᑌᓪ
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ, ᐊᔅᒌ
ᑭᔮᐦ ᐋ ᒫᔑᐦᑖᑭᓂᐎᒡ ᐃᔨᐦᒡ ᐋ ᐃᔅᐱᔨᒡ ᒌᔑᒄ

ᑣᒃᑎᕐ ᒫᕠᔫ ᑰᓐ ᑲᒻ
ᒋᔖᐅᒋᒫᐦᑳᓐ
ᐐᓂᐹᑰᒡ ᓅᐦᒋᒦᐤ ᐄᓅᒡ ᐁ ᓈᑎᒫᑐᒡ (ᐄᔨᔨᐤ ᐄᓅ ᐊᔅᒌ)

ᑎᐹᔨᐦᒋᒑᓯᐎᒡ ᐊᒡᓗᒃᑲᕐᒃ ᑭᔮᐦ ᐅᕐᑌᓪ:
ᒋᔖᐅᒋᒫᐦᑳᓐ ᑰᓐ ᑲᒻ:

ᓈᔥᑖᑆᐦ ᓂᓯᒋᔮᓯᓐ ᒑ ᐃᑎᔑᐦᐊᒫᑎᑯᒡ ᐆ ᑎᐹᒋᒨᓯᓂᐦᐄᑭᓐ ᑳ ᐊᑎ ᐃᔅᐱᔨᒡ ᐅᑖᐦ ᑳ
ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᐤ ᐊᓂᑖᐦ ᒉᐃᒥᔅ ᐯᐃ ᐆ ᐹᔨᒄ ᐱᐳᓐᐦ 
ᐄᔅᒄ ᒥᒋᓲᐲᓯᒽ 31, 2014᙮

ᐋᐎᒄ ᓃᔨ,

ᕎᑦᓃ ᒫᕐᒃ
ᐅᒋᒫᐤ (2013-2014)

ii

ᐅᒋᒫᐤ ᐅᑎᔨᒧᐎᓐ

ᐋ ᓂᓂᐦᐄᐱᔨᐦᑖᑭᓂᐎᒡ ᐊᓐ ᐋ ᒋᐦᒋᐱᔨᐦᑖᑭᓂᐎᒡ ᐋᐱᑎᓰᐎᓐ ᑭᔮᐦ 
ᐋ ᓈᑭᑐᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐄᔨᔨᐤ ᐃᔨᐦᑐᐎᓐ, ᐋᐎᒄ ᑖᑖᐎᒡ 
ᑳ ᐃᐦᑎᑯᓂᔨᒡ ᐊᓂᒌ ᑳ ᓃᑳᓈᔮᐱᐦᑎᐦᒡ ᑭᔮᐦ ᑳ ᒥᓯᓂᐦᐊᐦᒡ ᐊᓂᔮ 

ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓂᔨᐤ᙮ ᒫᒀᒡ ᑳ ᐅᒋᒫᐦᑳᓂᐎᔮᓐ ᐊᓂᑖᐦ ᓂᑎᐦᑖᐎᓂᐦᒡ ᐐᒥᓂᒌ, ᓂᒌ 
ᐋᐱᑎᔒᔥᑖᓐ ᐊᓐ ᐋ ᓈᓈᑭᒋᐦᑖᑭᓂᐎᒡ ᒑᒀᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᐊᔅᒌᐦᒡ ᐅᐦᒋ ᐊᓐ ᒑ ᒦᓄᐱᔨᐦᑖᔮᓐ 
ᐋ ᓅᑎᓯᓈᓂᐎᒡ ᐅᐦᒋ ᐊᓐ ᑳ ᐅᔑᐦᑖᑭᓂᐎᒡ ᐊᔅᒌ ᐋ ᓈᑭᑐᐙᔨᐦᑖᑯᐦᒡ ᑆᑯᒧᔓᒸᐤ-ᒫᑐᔅᑳᐤ ᑳ ᐃᔑᓂᐦᑳᑖᒡ᙮

ᒫᒀᒡ ᒫᒃ ᐋ ᐅᒋᒫᐎᔮᓐ ᐅᑦᐦ ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᐤ ᐊᓂᑖᐦ ᒉᐃᒥᔅ ᐯᐃ 
(JBACE), ᓈᓈᒑ ᑳ ᐅᔮᔨᒥᑭᐎᔮᓐ ᒑ ᐅᐦᒋ ᑖᐦᒋᔥᑭᐎᒡ ᒋᔖᐅᒋᒫᐦᑳᓐ, ᐋᑯᑦᐦ ᒦᓐ ᑳ ᐋᐱᐦᐄᐱᔨᒡ ᒑ ᒌ 
ᐋᐱᑎᔒᔥᑎᒫᓐ ᐊᓐ ᓃᑳᓈᔮᐱᐦᑎᒧᐎᓐ᙮ ᓈᔥᑖᑆᐦ ᓂᒨᒋᐦᐄᑯᓐ ᐆ ᐋ ᒫᒨᐱᓈᓂᐎᒡ JBACE, ᐋᑯᑦᐦ ᓈᐦᐄᐱᔨᒡ 
ᓂᓈᐦᑰ ᐊᐙᓂᒌ ᒑ ᒌ ᐋᔨᒧᑎᐦᒡ ᒑᒀᔨᐤ ᐋ ᒋᐦᒋᐱᔨᐦᑖᑭᓂᐎᔨᒡ ᐊᓂᔮ ᒑ ᐃᔑ ᒋᔅᒋᓄᐙᐱᐦᑖᑭᓂᐎᔨᒡ 
ᐅᐦᒋ ᐊᓐ ᐋ ᓈᓈᑭᒋᐦᑖᑭᓂᐎᒡ ᐊᔅᒌᐤ ᐐᔓᐙᐎᓐᐦ ᑭᔮᐦ ᐋ ᐃᔑ ᓈᓈᑭᒋᐦᐋᑭᓂᐎᒡ ᐄᔨᔨᐎᒡ, ᐱᑯᓂᒑ 
ᐊᓐ ᒑ ᐊᒋᐎᓂᑭᓂᐎᒡ ᐋ ᐃᔥᐱᔥ ᑖᐦᑭᐦᐆᑯᒡ ᐄᔨᔨᐎᒡ, ᐊᔅᒌ ᑭᔮᐦ ᓂᑑᐦᐅᐎᓐ ᐊᓂᔮ ᐋ ᐅᔑᐦᑖᑭᓂᐎᔨᒡ 
ᐋᐱᑎᓰᐎᓂᔨᐤ, ᑭᔮᐦ ᒫᒃ ᒑ ᒌ ᓈᑭᑐᐙᔨᐦᑖᑭᓂᐎᒡ ᐋ ᓂᑑᐦᐆᓈᓂᐎᒡ, ᐋ ᓅᑎᒫᓵᓂᐎᒡ ᑭᔮᐦ ᐋ ᐎᓂᐦᐄᒑᓂᐎᒡ 
ᑭᔅᒋᐦᐅᐎᓐᐦ ᐋ ᐃᔑ ᓂᔥᑐᐎᓂᑭᓂᐎᒡᐦ ᐊᓂᑖᐦ ᓂᔅᑯᒧᐎᓂᐦᒡ᙮

ᐊᓐ ᐋ ᓈᑭᑐᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐋ ᓈᑭᑐᐙᔨᒫᑭᓂᐎᒡ ᐄᔨᔨᐎᒡ, ᐋᐎᒄ ᑭᔮᐦ ᐋ ᐐᓯᓈᑖᒡ ᔮᔨᑖ ᒑ 
ᐐᒋᐦᐄᐙᒡ ᐄᔨᔨᐎᒡ ᐊᓐ ᐋ ᐃᔑ ᒋᐦᒋᐱᔨᐦᑖᑭᐃᓂᐎᒡ᙮ ᐆ ᒫᒃ ᐋ ᑭᓄᐙᐱᐦᑖᑭᐃᓂᐎᒡ, ᓂᒥᐦᒋᐦᐄᑯᓐ ᐊᓐ ᑳ 
ᐃᔑ ᐱᒥᐱᔨᐦᑖᑭᓂᐎᒡ ᒥᔅᑎᓯᓃᐦᒡ ᐊᓐ ᐋ ᒌ ᐅᐦᑎᓂᑭᓂᐎᒡ ᑭᔮᐦ ᐋ ᒌ ᒫᑎᓂᐙᐱᔨᐦᑖᑭᓂᐎᒡ ᐱᒫᑎᓰᐤ ᑭᔮᐦ 
ᐊᔅᒌᐤ ᒋᔅᒑᔨᐦᑎᒧᐎᓐ, ᐋᑯᑦᐦ ᒫᒃ ᒥᔥᑏᐦ ᐄᔨᔨᐎᒡ ᑳ ᐐᒋᐦᐄᐙᒡ᙮ ᐋᑯᑦᐦ ᑳ ᓅᑯᐦᑖᒡ ᐋ ᒌ ᐐᐦ ᐐᒋᐦᐄᐙᒡ 
ᐊᓐ ᐋ ᐃᔑ ᓂᑑᒋᔅᒑᔨᐦᑖᑭᓂᐎᔨᒡ ᒑᒀᔨᐤ ᐅᑎᔅᒌᐙᐦᒡ᙮ ᐋᔪᐎᒄ ᒫᒃ ᔖᔥ ᐋ ᐃᔑᓈᑯᓂᔨᒡ JBACE, ᑭᔮᐦ 
ᐅᐐᒑᐱᑎᓰᒫᑭᓐᐦ, ᒑ ᐐᐦ ᒋᔅᒑᔨᐦᑎᐦᒡ ᑖᓂᑖᐦ ᒦᓐ ᒑ ᐃᔑ ᐱᒥᐱᔨᐦᑖᑭᓂᐎᒡ ᒑᒀᓐ᙮

ᓂᐐᐦ ᓂᓈᔅᑯᒫᐎᒡ ᐊᓂᒌ ᑳ ᐊᔥᑎᐱᒡ ᐊᓂᑦᐦ ᑳ ᐐᔓᑎᐦᒡ ᐊᔅᒌᔨᐤ ᒉᐃᒥᔅ ᐯᐃ ᑭᔮᐦ ᐊᓂᒌ ᐋᐱᑎᓰᓯᐎᒡ 
ᑳ ᐹᒋ ᐙᒋᔮᒥᒡ ᑭᔮᐦ ᑳ ᐹᒋ ᐙᐐᒋᐦᐄᒡ ᐅᔮ ᑆᐳᓂᔨᒡ᙮

ᕎᑦᓃ ᒫᕐᒃ
ᐅᒋᒫᐤ

ᒥᒋᓲᐲᓯᒽ 31, 2014



ᐊᔅᒌᐅᓯᓂᐦᐄᑭᓐ ᐋ ᐊᑯᓂᐦᐄᒑᐱᔨᒡ ᐊᓐ ᐐᔓᐙᐎᓐ ᒑ ᐅᐦᒋ ᓈᑭᑐᐙᔨᐦᑖᑭᓂᐎᒡ ᐊᔅᒌ 
ᑭᔮᐦ ᐱᒫᑎᓰᐎᓐ (ᐱᔅᑭᑎᓯᓂᐦᐄᑭᓐ 22)

iii



1

ᐊᓂᒌ ᑳ ᒥᓯᓂᐦᐆᓱᒡ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓐ (JBNQA – 1975), ᒌᐐᔥᑖᐎᒡ ᒑ 

ᐃᐦᑎᑯᓂᔨᒡ ᐋ ᒫᒨᐱᓈᓂᐎᔨᒡ ᒑ ᐋᐱᑎᔒᔥᑎᐦᒡ ᐋ ᐙᐙᐱᐦᑎᐦᒡ ᑭᔮᐦ ᒑ ᓈᓈᑭᒋᐦᑖᒡ ᐋ ᐱᒥᐱᔨᐦᑖᑭᓂᐎᔨᒡ 

ᐊᓐ ᒑ ᐃᔑ ᓈᑭᑐᐙᔨᐦᑖᑭᓂᐎᒡ ᐊᔅᒌ ᑭᔮᐦ ᒑ ᐃᔑ ᓈᑭᑐᐙᔨᒫᑭᓂᐎᒡ ᐄᔨᔨᐎᒡ ᐅᐦᒋ ᐊᓐ ᐋ ᐃᔑ 

ᑎᐹᔨᐦᑖᑯᐦᒡ ᐊᔅᒌ ᐊᓂᑦᐦ ᐱᔅᑭᑎᓯᓂᐦᐄᑭᓐ 22 ᐅᐦᒋ ᐊᓐ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓐ᙮ 

ᐅᒌ ᒫᒃ ᑳ ᒫᒨᐱᒡ, ᐋᐎᑯᓂᒡ ᐊᓂᒡ ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ 

ᐯᐃ (JBACE) ᑳ ᒫᒨᐱᔥᑎᐦᒡ᙮ ᑖᐱᑑ ᐃᐦᑎᔑᐎᒡ ᐊᐙᓂᒌ ᐊᓂᑖᐦ ᐋ ᐅᐦᒋ ᐅᔮᔨᒫᑭᓂᐎᒡ ᐄᔨᔨᐤ 

ᑎᐹᔨᐦᒋᒑᓰᓈᐦᒡ ᑭᔮᐦ ᐊᓂᑖᐦ ᑯᐯᒃ ᑭᔮᐦ ᑳᓈᑖᐦ ᑎᐹᔨᐦᒋᒑᓰᓈᐦᒡ᙮

JBACE ᐃᐦᑑᑎᒧᒡ ᐅᑖᐱᑎᓰᐎᓂᐙᐤ ᐅᐦᒋ ᐊᓂᔮ ᐐᐙᐤ ᓃᔥᑎᒻ ᐋ ᐋᐱᒋᐦᐄᑯᒡ ᑎᐹᔨᐦᒋᒑᓯᐤᐦ ᐅᐦᒋ 

ᐊᓐ ᐋ ᐐᐦ ᔖᐳᐦᑐᐙᐱᔨᐦᑖᑭᓂᐎᒡᐦ ᐐᔓᐙᐎᓐᐦ ᑭᔮᐦ ᒋᔅᒋᓄᐙᐱᐦᑏᐙᐎᓐᐦ ᑭᔮᐦ ᐊᓐ ᒑ ᒌ 

ᐃᑖᐱᒋᐦᑖᑭᓂᐎᒡ ᐊᔅᒌ ᐊᓐ ᐋ ᐊᑎ ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ ᐊᓂᑖᐦ ᒉᐃᒥᔅ ᐯᐃ 

ᐊᔅᒌᐦᒡ᙮ ᒑᔥᑎᓈᒋᔥᑖᐎᒡ JBACE ᔮᔨᑖ ᒑ ᒋᔅᒋᓄᐙᐱᐦᑖᑭᓂᐎᔨᒡ ᐊᓂᔮ ᐱᔅᑭᑎᓯᓂᐦᐄᑭᓐ 22 

ᐐᔓᐙᐎᓂᔨᐤ, ᐋᐎᒄ ᐊᓐ ᒑ ᒋᔥᑖᔨᐦᑖᑭᓂᐎᔨᒡ ᐄᔨᔨᐎᒡ ᐅᑭᔅᒋᐦᐅᐎᓂᐙᐤᐦ ᒑ ᒌ ᓂᑑᐦᐅᒡ, ᒑ ᒌ 

ᓅᑎᒫᓵᒡ ᑭᔮᐦ ᒑ ᒌ ᐎᓂᐦᐄᒑᒡ ᐊᓂᔮ ᐋ ᐃᔑ ᓂᔥᑐᐎᓂᑭᓂᐎᔨᒡ ᐊᓂᑦᐦ ᒉᐃᒥᔅ ᐯᐃ ᑭᔮᐦ ᒌᐙᑎᓐ 

ᑯᐯᒃ ᓂᔅᑯᒧᐎᓐ᙮

ᓈᓈᑭᒋᐦᑖᐎᒡ ᑭᔮᐦ JBACE ᐊᓂᔮ ᐋ ᐃᔑ ᐋᐱᑎᓰᓈᓂᐎᔨᒡ ᑭᔮᐦ ᐋ ᓈᓈᑭᒋᐦᑖᑭᓂᐎᔨᒡ ᐊᓂᔮ 

ᒫᓯᓈᑖᔨᒡᐦ ᐊᓂᑦᐦ ᐱᔅᑭᑎᓯᓂᐦᐄᑭᓐ 22 ᐐᔓᐙᐎᓂᐦᒡ᙮ ᐊᓐ ᐐᔓᐙᐎᓐ, ᐋᐎᒄ ᓂᔮᓂᑐᐙᔨᐦᑖᑭᓂᐎᒡ 

ᒑ ᐊᒋᐎᓂᑭᓂᐎᒡ ᐋ ᐃᔑ ᒥᒋᐱᔨᐦᐄᐙᒡ ᐋ ᐅᔑᐦᑖᑭᓂᐎᒡ ᒑᒀᓐ ᐊᓂᑖᐦ ᐄᔨᔨᐤ ᐃᐦᑖᐎᓐᐦ, ᐊᓂᑦᐦ 

ᐋ ᐊᑎ ᐃᐦᑎᑯᐦᒡ ᓂᑑᐦᐅᐎᓐ ᑭᔮᐦ ᐊᔅᒌ᙮ ᐅᒌ ᑳ ᒫᒨᐱᒡ, ᐙᐙᐱᐦᑎᒧᒡ ᒑ ᐃᔑ ᑖᐦᑭᐦᐄᒑᐱᔨᔨᒡ 

ᒑᒀᔨᐤ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ; ᑭᔮᐦ ᒀᔣᓐ ᓂᑐᐙᔨᐦᑖᑯᓂᔨᒑ, ᒋᑭ ᐐᐦᑎᒧᐙᐎᒡ ᐊᓂᔮᐦ 

ᐹᒥᐱᔨᐦᑖᔨᒡᐦ
1
 ᐋᑯᔥ ᐊᑎᑑ ᒑ ᐐᐦ ᓂᓂᐦᐄᐱᔨᐦᑖᔨᒡᐦ ᐊᓂᔮ ᒑᒀᔨᐤ ᐙᐦ ᐱᒥᐱᔨᐦᑖᔨᒡᐦ᙮

ᒫᒀᒡ 2013-2014 ᑳ ᐃᔅᐱᔨᒡ, ᐊᓂᒌ ᑳ ᒫᒨᐱᒡ ᒌ ᒋᐦᒋᐱᔨᐦᑖᐎᒡ ᐊᓂᔮ ᐋ ᐅᐙᔮᐱᐦᑖᑭᓂᐎᒡ 

ᒑ ᐃᑖᐱᑎᓰᓈᓂᐎᒡ 2013-2018᙮ ᒑ ᒌ ᐹᒋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ, ᐋ ᒋᔅᒑᔨᐦᑖᑯᐦᒡ ᐋ 

ᐃᑖᐱᑎᓰᓈᓂᐎᒡ, ᐋ ᐐᒋᐦᐄᐙᒡ ᐊᐙᓂᒌ ᑭᔮᐦ ᒋᔅᒑᔨᐦᑎᒧᐎᓐ ᐅᐦᒋ ᐊᓐ ᒑᒀᓐ ᐋ ᐃᔑ 

ᑖᐦᑭᐦᐄᒑᐱᔨᒡ ᐊᓂᑦᐦ ᐊᔅᒌᐦᒡ, ᐋᔪᐎᒄ ᐅᔮ ᑳ ᒋᔅᒋᓄᐦᑎᐦᐄᑯᒡ ᐊᓂᒌ ᑳ ᒫᒨᐱᒡ ᐅᔮ ᑆᐳᓂᔨᒡ᙮

ᒫᒀᒡ 2013-2014 ᑳ ᐃᔅᐱᔨᒡ, ᓲᐦᒃ ᒌ ᒥᒋᓈᐱᐦᑎᒧᒡ JBACE ᐊᓐ ᐋ ᒋᐦᒋᐱᔨᐦᑖᑭᓂᐎᔨᒡ ᑭᔮᐦ ᐋ 

ᐋᐦᑎᓯᓂᐦᐄᑭᓂᐎᔨᒡ ᑳᓈᑖᐦ ᑎᐹᔨᐦᒋᒑᓯᐤ ᓅᑎᒫᓵᐤ ᐐᔓᐙᐎᓐ, ᑭᔮᐦ ᐊᓐ ᑯᐯᒃ ᑎᐹᔨᐦᒋᒑᓯᐤ ᑳ 

ᐋᐦᑎᓯᓂᐦᐊᐦᒃ ᓅᑎᓯᓈᐤ ᐐᔓᐙᐎᓂᔨᐤ᙮ ᐋᔥᒄ ᒫᒃ ᒫᒀᒡ ᓲᐦᒃ ᐙᐙᐱᐦᑎᒧᒡ JBACE ᐊᓂᔮ ᐋ 

ᐃᐦᑎᓈᓂᐎᔨᒡ ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ᙮ ᐆ ᒫᒃ 

ᐋ ᒋᔅᒌᐦᑖᑭᓂᐎᒡ, ᒌ ᐱᒋᔅᑎᓂᒧᒡ JBACE ᐋ ᐃᔑ ᓂᑐᐙᔨᐦᑎᐦᒡ ᒑ ᐙᐱᐦᑎᒥᔨᒡᐦ ᐊᓂᔮᐦ ᑳ ᒥᓯᓂᐦᐆᓱᔨᒡᐦ 

ᓂᔅᑯᒧᐎᓂᔨᐤ ᐅᐦᒋ ᐊᓂᔮ ᐋ ᐃᔑ ᐃᔮᒡ ᐃᔮᔨᒫᔨᐦᑎᒧᐎᓂᔨᐤ ᐊᓐ ᐋ ᐃᐦᑑᑖᑭᓂᐎᒡ ᐋ ᐐᐦ 

ᓈᓂᑐᐙᔨᐦᑖᑭᓂᐎᒡ ᐊᓂᑦᐦ ᒑ ᒌ ᓅᑎᓯᓈᓂᐎᒡ᙮ ᐋᔥᒄ ᑭᔮᐦ ᐋᐱᑎᔒᔥᑎᒧᒡ ᑖᓂᑖᐦ ᒋᐱᐦ ᐃᔑᓈᑯᓂᔨᐤ 

ᐊᓂᔮ ᒧᔖ ᒑ ᒌ ᐙᐐᒋᐦᐄᐙᓂᐎᔨᒡ᙮

ᓃᔥᑎᒻ ᒫᓯᓈᑖᒡ
  

1 ᑯᐯᒃ ᑎᐹᔨᐦᒋᒑᓯᐤ, ᑳᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐤ ᑎᐹᔨᐦᒋᒑᓯᐤ᙮

1 ᒑ ᒋᔅᒌᐦᑎᐦᒡ ᐊᓂᒌ ᑳ ᓅᑎᓯᓈᒡ ᐊᓂᔮ ᐋ 
ᐊᑎ ᐃᐦᑎᔨᒡᐦ ᐄᔨᔨᐤᐦ 

ᓂᓈᐦᑰ ᒑᒀᔨᐤ ᒌ ᐱᒥᐱᔨᐦᑖᐎᒡ JBACE ᐅᐦᒋ ᐊᓂᔮ ᐊᑎᑑ ᒑ ᒌ ᓂᐦᐄᐱᔨᐦᑖᑭᓂᐎᔨᒡ ᐄᔨᔨᐎᒡ 
ᐅᑭᔅᒋᐦᐅᐎᓂᐙᐤᐦ ᐊᓐ ᐊ ᑭᓄᐙᐱᐦᑖᑭᓂᐎᒡ ᐋ ᓅᑎᓯᓈᓂᐎᒡ ᐋ ᐱᒥᐱᔨᐦᑖᑭᓂᐎᒡ᙮ ᐆ ᒫᒃ ᐋ ᐐᐦ 

ᐃᔑ ᐱᑯᐦᑖᑭᓂᐎᒡ, ᐋᐎᒄ ᐊᓐ ᐋ ᐅᐙᔨᔥᑖᑭᓂᐎᒡ ᑖᓂᑖᐦ ᒑ ᐃᐦᑎᓈᓂᐎᑯᐱᓈ ᒧᔖ ᐋ ᒋᔅᒑᔨᐦᑖᑯᐦᒡ 
ᑭᔮᐦ ᒑ ᒌ ᐅᐦᒋ ᓂᐦᐄᐱᔨᒡ ᐋ ᐊᔨᒥᐦᐄᑐᓈᓂᐎᒡ ᐅᐦᒋ ᐊᓂᒌ ᓂᓈᐦᑰ ᐊᐙᓂᒌ ᐋ ᐊᑎ ᐃᔮᐱᒋᐦᑖᒡ 

ᐊᔅᒌᔨᐤ᙮

a. ᐋ ᐙᐙᐱᐦᑖᑭᓂᐎᒡ ᐊᓐ ᐋ ᓈᓂᑐᐙᔨᐦᑖᑭᓂᐎᒡ ᐊᓯᓃ ᒑ ᒌ ᐅᐦᒋ ᓅᑎᓯᓈᓂᐎᒡ

2008 ᑳ ᐃᔅᐱᔨᒡ, ᒌ ᐱᒋᔅᑎᓂᒧᒡ JBACE ᐋ ᐃᔑ ᓂᑐᐙᔨᐦᑎᐦᒡ ᒑ ᐋᐦᑎᓯᓂᐦᐄᑭᓂᐎᔨᒡ ᐊᓂᔮ 
ᒫᓯᓈᑖᔨᒡᐦ ᐋᐱᑎᓰᐎᓐᐦ ᒑ ᐙᐙᐱᐦᑖᑭᓂᐎᔨᒡᐦ ᑭᔮᐦ ᒫᒃ ᐋᑳ ᒑ ᐙᐙᐱᐦᑖᑭᓂᐎᔨᒡ, ᐋᔪᐎᒄ ᑳ 

ᐃᑎᔑᐦᐊᒧᐙᒡ ᐊᓂᔮᐦ ᑎᔮᐦᑭᐦᐆᑯᔨᒡᐦ, ᐙᔥ ᐋᔪᐎᒄ ᐅᔮ ᐋ ᐐᔥᑖᔨᒡ ᐊᓂᑦᐦ ᒑ ᐃᐦᑎᓈᓂᐎᑯᐱᓈ 
1 ᑭᔮᐦ 2 ᐊᓂᑦᐦ ᐱᔅᑭᑎᓯᓂᐦᐄᑭᓐ 22᙮ ᐊᓐ ᒫᒃ ᒫᒀᒡ ᑳ ᐃᔅᐱᔨᒡ, ᓂᒧᔨ ᐅᐦᒋ ᓂᑑᒋᔅᒑᔨᐦᑎᒧᒡ 

JBACE ᐊᓂᔮᐦ ᐋᐱᑎᓰᐎᓐᐦ ᐋ ᓈᓂᑐᐙᔨᐦᑖᑭᓂᐎᒡ ᒀᔣᓐ ᒑ ᒌ ᓅᑎᓯᓈᓂᐎᒡ, ᐙᔥ 
ᓂᑐᐙᔨᐦᑖᑯᓐ ᐊᑎᑑ ᒥᒋᓐ ᒑ ᐙᐙᐱᐦᑖᑭᓂᐎᒡ᙮ 2012 ᑳ ᐃᔅᐱᔨᒡ, ᑯᑎᑭᒡ ᐊᐙᓂᒌ ᐋ ᒫᒨᐱᒡ 

ᒥᒋᓐ ᒌ ᓂᑑᒋᔅᒑᔨᐦᑎᒧᒡ ᐊᓂᔮ ᐋ ᓈᓂᑐᐙᔨᐦᑖᑭᓂᐎᔨᒡ ᒀᔣᓐ ᒑ ᒌ ᓅᑎᓯᓈᓂᐎᔨᒡ ᐋᒄ ᒫᒃ ᒑ ᒌ 
ᐃᐦᑑᑖᑭᓂᐎᒡ ᐊᓐ ᑳ ᐃᔑ ᐋᐦᑎᓯᓂᐦᐄᑭᓂᐎᒡ ᐋ ᒥᓯᓈᑖᒡᐦ ᐋᐱᑎᓰᐎᓐᐦ ᒑ ᐙᐙᐱᐦᑖᑭᓂᐎᒡᐦ ᑭᔮᐦ 

ᐋᑳ ᒑ ᐙᐙᐱᐦᑖᑭᓂᐎᒡᐦ ᐋᒄ ᒫᒃ ᒥᓯᐙ ᒥᒋᓐ ᒑ ᐙᐙᐱᐦᑖᑭᓂᐎᒡᐦ ᐊᓂᐦᐄ ᐋᐱᑎᓰᐎᓐᐦ ᐋ
ᓈᓂᑐᐙᔨᐦᑖᑭᓂᐎᒡ ᒀᔣᓐ ᒑ ᒌ ᓅᑎᓯᓈᓂᐎᒡ᙮

ᐆ ᒫᒃ ᐙᐦᒋ ᐱᒥᐱᔨᒡ ᐋᐱᑎᓰᐎᓐ, ᐋᐎᒄ ᐊᓐ ᒑ ᒋᔅᒑᔨᐦᑎᐦᒡ ᑖᓐ ᒑ ᐃᔅᐱᔨᔨᒡ ᐊᓂᒌ ᐋ ᐐᐦ 
ᒋᐦᒋᐱᔨᐦᑖᒡ ᐊᓂᔮ ᐋ ᓈᓂᑐᐙᔨᐦᑎᐦᒡ ᒀᔣᓐ ᒑ ᒌ ᓅᑎᓯᓈᓂᐎᔨᒡ ᑭᔮᐦ ᐊᓂᐦᐄ ᐃᐦᑖᐎᓐᐦ᙮ ᐊᓂᒌ 

ᑯᑎᑭᒡ ᐊᐙᓂᒌ ᑳ ᒫᒨᐱᒡ ᒌ ᐅᑎᓂᒧᒡ ᐊᓂᔮ ᒫᒀᒡ ᐋ ᐃᔑ ᐐᔥᑖᔨᒡ ᐋ ᐃᐦᑎᓈᓂᐎᔨᒡ, ᐋᒄ ᒫᒃ ᒑ 
ᒑᔥᑎᓈᑖᔮᔨᐦᑖᑯᐦᒡ ᒑ ᐐᒋᐦᐄᐙᒡ ᐄᔨᔨᐎᒡ, ᒧᔮᒻ ᐊᓐ ᐋ ᐃᔑ ᐐᔥᑖᒡ ᐊᓂᑦᐦ ᐱᔅᑭᓯᓂᐦᐄᑭᓐ 22᙮

2013 ᑳ ᐃᔅᐱᔨᒡ, ᒌ ᐱᒥᐱᔨᐦᑖᐎᒡ JBACE ᐋ ᓂᔥᑐᔨᓈᓂᐎᒡ ᒑ ᒌ ᐋᔨᒧᑎᐦᒡ ᐊᓂᒌ ᑳ 
ᒫᒨᐱᔥᑎᐦᒡ ᐋ ᐙᐙᐱᐦᑖᑭᓂᐎᔨᒡ ᐋ ᐃᔑ ᑖᐦᑭᐦᐄᒑᐱᔨᔨᒡ ᒑᒀᔨᐤ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᐅᐦᒋ

ᑳ ᐐᒋᐦᐄᐙᒡ ᐋ 
ᓂᔥᑐᔨᔥᑖᑭᓂᐎᔨᒡ ᐋ 
ᓈᓂᑐᐙᔨᐦᑖᑭᓂᐎᒡ 

ᐊᓯᓃ ᒫᒀᒡ ᐋᔑᒸᑯᐲᓯᒽ 

2013

ᐊᓂᔮᐦ ᐋ ᐃᔑ ᓂᑐᐙᔨᐦᑎᒥᔨᒡᐦ ᑯᑎᒃᐦ ᑳ ᒫᒨᐱᔨᒡᐦ᙮ ᐊᓂᒌ ᑳ ᓂᔥᑐᔨᒡ, ᑮᑆ ᑳ ᓂᔅᑯᒧᒡ ᒑᑳᑦ ᒥᓯᐙ ᐊᓂᔮ 
ᑳ ᐃᔑ ᓂᑐᐙᔨᐦᑖᑭᓂᐎᔨᒡ᙮ ᐊᓂᐦᐄ ᒫᒃ ᐊᓄᐦᒡ ᐐᔓᐙᐎᓐᐦ ᐋ ᐃᔑᓈᑯᐦᒡᐦ, ᐊᓐ ᐅᓵ ᐋ ᐊᑎ ᐃᔑᓈᑯᐦᒡ ᐋ 
ᓈᓂᑐᐙᔨᐦᑖᑭᓂᐎᒡ ᐊᓂᑦᐦ ᒀᔣᓐ ᒑ ᒌ ᓅᑎᓯᓈᓂᐎᒡ, ᓂᒧᔨ ᔮᔨᑖ ᒋᑭ ᓂᑑᒋᔅᒑᔨᐦᑖᑭᓂᐎᐤᐦ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡᐦ᙮ 
ᐊᓐ ᒫᒃ JBACE – ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2013-2014 3 ᐋᑳ ᐃᔑ ᑖᑆᐦᑎᑭᓂᐎᒡ, ᐊᓂᐦᐄ ᐋᐱᑎᓰᐎᓐᐦ 
ᐊᔮᐱᒡ ᒋᑭ “ᐋᑳ ᒑᔥᑎᓈᐦᐅᓈᓂᐎᒡ” ᒑ ᐃᔑ ᑭᓄᐙᐱᐦᑖᑭᓂᐎᒡ, ᓂᒧᔨ ᒋᑭ ᐊᔥᒋᐱᔨᐤᐦ ᐊᓂᑦᐦ ᐋ ᓃᔑᐦᒡᐦ ᒥᓯᓂᐦᐄᑭᓐᐦ᙮2

ᐊᓂᒌ ᑯᑎᑭᒡ ᑳ ᒫᒨᐱᒡ, ᐋᐎᑯᓂᒡ ᒫᔪᒋᔅᒑᔨᐦᑎᐦᒡ ᐅᔮ ᒑᒀᔨᐤ, ᑖᑭᔥ ᒌ ᐙᐙᐱᐦᑎᒧᒡ ᐊᓂᔮ ᐋ ᓈᓂᑐᐙᔨᐦᑖᑭᓂᐎᔨᒡ 
ᒑᒄ ᐊᓯᓃᔨᐤ ᐋ ᐃᐦᑎᑯᓂᔨᒡ ᒀᔣᓐ ᒑ ᒌ ᓅᑎᓯᓈᓂᐎᒡ, ᐊᓐ ᒑᒀᓐ ᐋ ᐊᑎ ᐅᔑᐦᑖᑭᓂᐎᒡ ᒫᒀᒡ ᐋ ᓈᓂᑐᐙᔨᐦᑖᑭᓂᐎᒡ 
ᒀᔣᓐ ᒑ ᒌ ᓅᑎᓯᓈᓂᐎᒡ, ᒑ ᐃᔑ ᑖᐦᑭᐦᐄᒑᐱᔨᒡ ᐱᒫᑎᓰᐎᓂᐦᒡ ᑭᔮᐦ ᐊᓐ ᒑ ᐊᑎ ᒥᓯᐦᑖᐱᔨᒡ ᐋ ᐃᔑ ᑖᐦᑭᐦᐄᒑᐱᔨᒡ᙮ 
ᒋᔖᐲᓯᒽ 2014 ᑳ ᐃᔅᐱᔨᒡ, ᒌ ᐅᑎᓂᒧᒡ ᐊᓂᒌ JBACE ᐊᓂᔮ ᑳ ᐃᔑ ᓂᑐᐙᔨᐦᑎᒥᔨᒡᐦ ᑯᑎᒃᐦ ᑳ ᒫᒨᐱᔨᒡᐦ ᐅᐦᒋ 
ᐊᓐ ᐋ ᑭᓄᐙᐱᐦᑖᑭᓂᐎᒡ ᐋ ᓈᓂᑐᐙᔨᐦᑖᑭᓂᐎᒡ ᐊᓯᓃ ᒀᔣᓐ ᒑ ᒌ ᓅᑎᓯᓈᓂᐎᒡ᙮ ᐊᓂᔮ ᐋ ᐃᔑ ᓂᑐᐙᔨᐦᑎᐦᒡ 
ᒋᑭ ᒥᓯᓈᑖᐤᐦ ᑎᐹᒋᒨᓯᓂᐦᐄᑭᓂᐦᒡ ᑭᔮᐦ ᐋᑯᑦᐦ ᒥᒋᓐ ᒑ ᒥᓯᓈᑖᒡ ᐋ ᒌ ᓂᑑᒋᔅᒑᔨᐦᑖᑭᓂᐎᒡᐦ ᒥᓯᐙ ᐹᐦᐹᔨᒄ ᐊᓂᐦᐄ ᐋ 
ᓈᓂᑐᐙᔨᐦᑖᑭᓂᐎᒡ ᒀᔣᓐ ᒑ ᒌ ᓅᑎᓯᓈᓂᐎᒡ ᑭᔮᐦ ᐊᓐ ᑯᑎᒡ ᐋᐱᑎᓰᐎᓐ ᐊᓂᑦᐦ ᐋ ᐊᑎ ᐊᔥᒋᐱᔨᒡ᙮

b. ᐋ ᐋᐦᑎᓯᓂᐦᐄᑭᓂᐎᒡ ᓅᑎᓯᓈᐤ ᐐᔓᐙᐎᓐ

ᐋᔑᒸᑯᐲᓯᒽ 2013 ᑳ ᐃᔅᐱᔨᒡ, ᒌ ᐱᔅᒋᑎᓂᒽ ᑯᐯᒃ ᑎᐹᔨᐦᒋᒑᓯᐤ ᐐᔓᐙᐎᓐᐦ 43 ᒑ ᐅᐦᒋ ᒦᔥᑯᒋᐦᑖᑦ ᐊᓂᔮ 
ᓅᑎᓯᓈᐤ ᐐᔓᐙᐎᓂᔨᐤ᙮ ᐆ ᐐᔓᐙᐎᓐ, ᐋᑯᑦᐦ ᐋ ᓂᑐᐙᔨᐦᑖᑭᓂᐎᒡ ᒑ ᓂᐦᐄᐱᔨᐦᑖᑭᓂᐎᒡ ᒑᒀᓐ ᐊᓂᔮ ᐱᔥᒡ ᑳ ᐃᔑ 
ᓂᑐᐙᔨᐦᑎᐦᒡ JBACE ᐊᓂᑖᐦ ᐃᔑ ᐅᑖᐦᒡ ᑳ ᐐᐦ ᐋᐦᑎᓯᓂᐦᐊᐦᒃ ᐊᓂᔮ ᐐᔓᐙᐎᓂᔨᐤ (ᐐᔓᐙᐎᓐᐦ 79 ᑭᔮᐦ 14 ᑳ 
ᐱᒋᔅᑎᓂᑭᓂᐎᒡᐦ 2009 ᑭᔮᐦ 2011 ᑳ ᐃᔅᐱᔨᒡ)᙮

ᒥᔑᑳᒫᐦᔮᐅᐲᓯᒽ 2013 ᑳ ᐃᔅᐱᔨᒡ, ᒌ ᐱᒋᔅᑎᓂᒧᒡ JBACE ᒥᓯᓂᐦᐄᑭᓂᔨᐤ ᐅᐦᒋ ᐊᓂᔮ ᑳ ᒫᒨᐱᔥᑖᑭᓂᐎᔨᒡ ᐋ 
ᓂᑑᒋᔅᒑᔨᐦᑖᑭᓂᐎᔨᒡ ᐐᔓᐙᐎᓐ 43᙮ ᐊᓂᑦᐦ ᒫᒃ ᒥᓯᓂᐦᐄᑭᓂᔨᐤ, ᐊᓂᒌ ᑳ ᒫᒨᐱᔥᑎᐦᒡ ᓃᔥᑎᒻ ᒌ ᓂᑐᐙᔨᐦᑎᒧᒡ ᒑ 

ᒦᓐ ᐋ ᐙᐙᐱᐦᑖᑭᓂᐎᒡ ᐊᓐ 
ᑳ ᓂᑑᒋᔅᒑᔨᐦᑖᑭᓂᐎᒡ ᑭᔮᐦ ᐋ 
ᐅᐙᔑᐦᑖᑭᓂᐎᒡ ᐊᓐ ᑳ ᐃᔑ 
ᑖᐦᑭᐦᐄᒑᐱᔨᒡ ᑳ ᐲᑯᐱᔨᒡ ᐅᐱᒥᔅᑳᐤ 
ᐎᔅᑯᑎᒻ ᑳ ᑭᓄᐙᔨᐦᑖᑯᐦᒡ ᐊᓐ ᑳ 
ᐃᔥᑯᐱᔨᒡ ᐋ ᓅᑎᓯᓈᓂᐎᒡ

ᐋᔥᒄ ᒫᒀᒡ ᓵᐹᔨᐦᑎᒥᐦᐄᑰᒡ JBACE 
ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᑭᔮᐦ ᐋ 
ᐅᐙᔑᐦᑖᑭᓂᐎᒡ ᐊᓂᑦᐦ ᑳ ᑖᐦᑭᐦᐄᒑᐱᔨᒡ 
ᑳ ᐲᑯᐱᔨᒡ ᐎᔅᑯᑎᒻ ᑳ ᑭᓄᐙᐱᔨᐦᑖᑭᓂᐎᒡ 
ᐊᓐ ᑳ ᐄᔥᑯᐱᔨᒡ ᒑᒀᓐ ᐋ ᓅᑎᓯᓈᓂᐎᒡ 
ᐊᓂᑖᐦ ᐅᐱᒥᔅᑳᐤ ᒫᐃᓐ᙮ ᐋᑦ ᐊᔮᐱᒡ ᒥᔥᑏᐦ 
ᐋ ᒌ ᓂᑑᒋᔅᒑᔨᐦᑎᐦᒃ ᒑᒀᔨᐤ ᑎᐹᔨᐦᒋᒑᓯᐤ 
ᑳ ᓈᓈᑭᒋᐦᑖᑦ ᐊᔅᒌᐦᒡ ᐋ ᐅᐦᑎᓂᑭᓂᐎᔨᒡ 
ᒑᒀᔨᐤ ᑭᔮᐦ ᐋ ᒌ ᐙᐙᐱᐦᑎᐦᒃ ᑳᓈᑖ 
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ ᑭᔮᐦ 
ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ 
ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ, ᐋᔪᐎᒄ 
ᒫᒦᓂᒻᐦ ᑳ ᐃᔑ ᐐᐦᑎᐦᒡ JBACE ᐋ 
ᓂᑐᐙᔨᐦᑖᑯᓂᔨᒡ ᒑ ᐙᐱᐦᑏᐙᓂᐎᔨᒡ 
ᒑᒀᔨᐤ ᐊᓂᑖᐦ ᐙᔂᓂᐲᐦᒡ ᐅᐦᒋ ᐊᓂᔮ 
ᐋ ᐃᔑ ᐃᔮᔨᒫᔨᐦᑎᒥᐦᐄᑯᒡ ᐊᐙᓂᒌ ᐋ 
ᐃᔥᐱᔥ ᒥᔻᑭᒥᔨᒡ ᓂᐲᔨᐤ ᑭᔮᐦ ᐊᓂᑦᐦ ᐋ 
ᐊᑎ ᐃᐦᑖᔨᒡᐦ ᓂᒫᔅᐦ ᐅᐦᒋ ᐆ ᐋ ᒌ ᐃᔑ 
ᑖᐦᑭᐦᐄᒑᐱᔨᒡ᙮

ᒋᐦᒋᐱᔨᐦᑖᑭᓂᐎᔨᒡ ᒑ ᐅᐦᒋ ᓂᐦᐄᐱᔨᐦᑖᑭᓂᐎᒡ ᐋ ᐐᐦ ᒋᔅᒑᔨᐦᑖᑭᓂᐎᒡ 
ᓅᑎᓯᓈᐤ ᐋᐱᑎᓰᐎᓐ, ᑖᓐ ᐋ ᐃᔑᓈᑯᐦᒡ ᐅᐦᒋ ᐊᓐ ᒥᒄ ᐋ ᓈᓂᑐᐙᔨᐦᑖᑭᓂᐎᒡ 
ᒀᔣᓐ ᒑ ᒌ ᓅᑎᓯᓈᓂᐎᒡ ᑭᔮᐦ ᒫᒃ ᑖᑆᐦ ᐋ ᓅᑎᓯᓈᓂᐎᒡ: ᐊᓂᒌ 
ᑳ ᒫᒨᐱᒡ ᑖᑆᐦᑎᒧᒡ ᐊᓂᔮ ᐋ ᒋᔅᒑᔨᐦᑎᒥᐦᐋᑭᓂᐎᔨᒡᐦ ᐄᔨᔨᐤᐦ ᐊᓂᔮ 
ᐅᔥᑭᒡ ᐋ ᐊᑎ ᒋᐦᒋᐱᔨᐦᑖᑭᓂᐎᔨᒡ ᓅᑎᓯᓈᐤ ᐋᐱᑎᓰᐎᓂᔨᐤ, ᐋᑯᑦᐦ 
ᒑ ᒌ ᐅᐦᒋ ᓈᑭᑐᐙᔨᐦᑖᑭᓂᐎᔨᒡᐦ ᐄᔨᔨᐎᒡ ᐅᑭᔅᒋᐦᐅᐎᓂᐙᐤᐦ ᑭᔮᐦ 
ᐋ ᐃᔑ ᓂᑐᐙᔨᐦᑎᐦᒡ᙮3 ᐋᐎᒄ ᐱᑯᓂᒑ, ᐊᓐ ᐋ ᐃᐦᑎᓈᓂᐎᒡ, ᐋᑯᑦᐦ 
ᒋᐱᐦ ᐐᒫᐦᐄᑭᓂᐎᐤ ᑭᔮᐦ ᒫᒃ ᒋᐱᐦ ᒦᓄᐱᔨᐦᑖᑭᓂᐎᐤ ᐊᓐ ᐋᐱᑎᓰᐎᓐ 
ᐋ ᐐᐦ ᐱᒥᐱᔨᐦᑖᑭᓂᐎᒡ ᐊᓂᑦᐦ ᐋ ᐊᑎ ᒌᐦᑳᔮᔨᐦᑖᑯᐦᒡ ᐊᔅᒌ ᒫᒀᒡ ᐋ 
ᓂᓂᑑᐦᐅᓈᓂᐎᒡ᙮

ᐊᓐ ᒑ ᒌ ᓂᐦᐄᐱᔨᒡ ᐋ ᐅᐦᒋ ᒋᔅᒑᔨᐦᑎᐦᐋᑭᓂᐎᒡ ᐊᐙᓂᒌ ᒑᒀᔨᐤ, ᐋᔪᐎᒄ 
ᓈᑐᐙᔨᐦᑎᐦᒡ JBACE ᐊᓂᑦᐦ ᒧᔖ ᐋ ᒥᓯᓈᑖᒡᐦ ᓅᑎᓯᓈᐤ ᐋᐱᑎᓰᐎᓐᐦ 
(GESTIM) ᐊᑎᑑ ᒑ ᒌ ᐙᐦᒌᐙᒡ ᐋ ᐃᔮᐱᒋᐦᑖᑭᓂᐎᒡ᙮ ᑭᔮᐦ ᒫᒃ, ᒋᑭ 
ᐋᐦᒋᐦᑖᐎᒡ GESTIM ᐊᓂᔮ ᐋ ᒥᓯᓂᐦᐊᐦᒡ ᒑᒀᔨᐤ, ᒋᒡ ᒑ ᐃᐦᑎᑯᓂᔨᒡ 
ᒥᒋᓐ ᐋ ᒥᓯᓈᑖᔨᒡ ᐋ ᓈᓂᑐᐙᔨᐦᑎᒑᓂᐎᒡ ᑭᔮᐦ ᐊᓐ ᒑᒀᓐ ᐋ ᐊᑎ 
ᐱᒥᐱᔨᐦᑖᑭᓂᐎᒡ, ᑭᔮᐦ ᑖᐃᔅᑉ ᒑ ᐊᑎ ᐱᒥᐱᔨᐦᑖᑭᓂᐎᒡ ᐊᓐ ᐋᐱᑎᓰᐎᓐ ᐋ 
ᐅᐙᔮᐱᐦᑖᑭᓂᐎᒡ ᑭᔮᐦ ᒑ ᐲᐦᑖᐱᔨᐦᑖᑭᓂᐎᒡᐦ ᑎᐹᒋᒨᓯᓂᐦᐄᑭᓐᐦ ᐊᓐ ᐋ ᐊᑎ 
ᐃᔅᐱᔨᒡ᙮

2 ᐊᓂᑦᐦ ᐱᔅᑭᑎᓯᓂᐦᐄᑭᓐ 22, ᐊᓂᒌ ᑳ ᓂᑑᒋᔅᒑᔨᐦᑎᐦᒡ ᒑ ᐃᔑ ᑖᐦᑭᐦᐄᒑᐱᔨᔨᒡ ᒑᒀᔨᐤ (COMEV) ᔮᔨᑖ 
ᒋᑭ ᓂᑑᒋᔅᒑᔨᐦᑎᒧᒡ “ᐋᑳ ᒑᔥᑎᓈᑖᔮᔨᐦᑖᑯᐦᒡ” ᐋᐱᑎᓰᐎᓐᐦ ᑭᔮᐦ ᒋᑭ ᐱᒋᔅᑎᓂᒧᒡ ᐅᑎᑖᔨᐦᑎᒧᐎᓂᐙᐤ ᑖᑆᐦ 
ᒑ ᐙᐙᐱᐦᑖᑭᓂᐎᔨᒡ ᒑ ᐃᔑ ᑖᐦᑭᐦᐄᒑᐱᔨᔨᒡ᙮ ᒀᔣᓐ ᓂᑐᐙᔨᐦᑖᑯᐦᒑ, ᒋᑭ ᐅᐙᔨᔥᑖᐎᒡ COMEV ᑖᓂᑖᐦ ᒑ 

ᐃᐦᑎᓈᓂᐎᔨᒡ ᐊᓂᔮ ᐋ ᓂᑑᒋᔅᒑᔨᐦᑖᑭᓂᐎᔨᒡ ᑖᓂᑖᐦ ᒑ ᐃᔑ ᑖᐦᑭᐦᐄᒑᐱᔨᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ᙮

3 ᓂᔅᑯᒧᐎᓐ ᐅᐦᒋ ᑎᐹᔨᐦᒋᒑᐎᓐ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌ, ᑳ ᒥᓯᓂᐦᐆᓱᓈᓂᐎᒡ 2-12, ᐋᑯᑦᐦ 
ᑭᔮᐦ ᐋ ᐐᔓᑖᒡ ᒑ ᒋᔅᒑᔨᐦᑎᔮᑭᓂᐎᒡ ᐄᔨᔨᐎᒡ ᐅᐦᒋ ᐊᓂᔮᐦ ᓅᑎᓯᓈᐤ ᐋᐱᑎᓰᐎᓐᐦ᙮

http://www.ccebj-jbace.ca/francais/sommaire/documents/ExplorationandRevisionSchedules-DRAFT06-13-14.pdf
http://www.ccebj-jbace.ca/english/publications/documents/JBACERecommendationsonBill43-Sept2013.pdf

ᐋᔪᐎᒄ ᑭᔮᐦ ᑳ ᓂᑐᐙᔨᐦᑎᐦᒡ JBACE ᒑ ᓂᔥᑐᐦᑖᑯᐦᑖᔨᒡᐦ ᑎᐹᔨᐦᒋᒑᓯᐤᐦ ᐊᓂᔮ ᒑ ᒥᔪᐦᑳᑭᓂᐎᔨᑯᐱᓈ 
ᐊᓂᑦᐦ ᑳ ᐊᑎ ᐋᐱᑎᓰᓈᓂᐎᔨᒡ᙮ ᐙᔥ ᒥᐦᒑᓐᐦ ᐊᓂᑦᐦ ᐋ ᒌ ᓅᑎᓯᓈᓂᐎᒡ ᐋ ᐃᐦᑎᑯᐦᒡ ᒑᒀᓐ ᐋ 
ᒫᔮᒋᐦᐄᐙᒡ ᐊᓂᑖᐦ ᐊᔅᒌᐦᒡ, ᐊᓂᒌ ᑳ ᒫᒨᐱᔥᑎᐦᒡ ᑏᐙᐦᒡ ᓂᑐᐙᔨᐦᑎᒧᒡ ᒑ ᒥᔪᐦᑳᑭᓂᐎᔨᒡ ᐐᐱᒡ ᑳ 
ᒌᔑ ᐋᐱᑎᓰᓈᓂᐎᒡ ᐊᓐ ᐋ ᓅᑎᓯᓈᓂᐎᒡ, ᐋᐎᒄ ᐊᓐ ᐋᔥᒄ ᒫᒀᒡ ᐋ ᐃᐦᑖᒡ ᐋᐱᑎᓰᓯᐎᒡ ᐊᓂᑦᐦ ᑳ 

ᓅᑎᓯᓈᓂᐎᔨᒡ᙮ ᐊᓐ ᒫᒃ ᐋ ᓈᓂᑐᐙᔨᐦᑖᑭᓂᐎᒡ ᒀᔣᓐ ᒑ ᒌ ᓅᑎᓯᓈᓂᐎᒡ, ᒌ ᓂᑐᐙᔨᐦᑎᒧᒡ JBACE 
ᒑ ᐅᔅᒋᐦᑖᑭᓂᐎᔨᒡ ᐊᓂᔮ ᒋᔅᒋᓄᐙᐱᐦᑏᐙᐎᓂᔨᐤ ᐅᐦᒋ ᐋ ᒥᓯᓂᐦᐆᓱᓈᓂᐎᒡ ᒑ ᒥᔪᐦᑳᑭᓂᐎᒡ

ᐊᓂᑦᐦ ᐋ ᒌ ᐋᐱᑎᓰᓈᓂᐎᒡ᙮

ᐋ ᓂᑐᐙᔨᐦᑖᑭᓂᐎᒡ ᑖᓐ ᒑ ᐃᑎᒋᐦᑎᑭᓂᐎᒡ ᑳ ᐐᓂᐦᑖᑭᓂᐎᒡ ᐊᔅᒌ 
ᐊᓂᑖᐦ ᑳᒥᐦᒋᑖᐙᔮᒡ (ᑆᐃᓐᑦ ᓗᐐ-XIV)

ᒌ ᓂᑐᐙᔨᐦᑎᒧᒡ JBACE ᒑ ᐱᒥᐱᔨᐦᑖᑭᓂᐎᒡ ᐊᓐ ᑖᓐ ᒑ ᐃᑎᒋᐦᑎᑭᓂᐎᒡ ᑳ
ᐐᓂᐦᑖᑭᓂᐎᒡ ᐊᔅᒌ ᐊᓂᑖᐦ ᑳᒥᐦᒋᑖᐙᔮᒡ (ᑆᐃᓐᑦ ᓗᐐ-XIV) ᒥᔔ ᑳ ᒌᔑ

ᓂᔥᑐᔨᓈᓂᐎᔨᒡ ᒥᑯᔖᒌᔑᑭᓂᐲᓯᒽ 16, 2013, ᑳ ᓂᔥᑐᐎᓈᒡ ᐊᓂᔮᐦ ᑳ ᐅᐦᒋ
ᑖᐦᒋᔥᑭᐙᔨᒡᐦ ᑯᐯᒃ ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᔨᒡᐦ ᐋ ᐅᔑᐦᑖᑭᓂᐎᔨᒡ 

ᐋᐱᑎᓰᐎᓂᔨᐤ, ᐊᔅᒌᔨᐤ ᑭᔮᐦ ᓂᑑᐦᐅᐎᓂᔨᐤ ᑭᔮᐦ ᐊᓂᔮᐦ ᑳ ᐐᒑᐱᑎᓰᒫᔨᒡᐦ ᑳ 
ᒥᓯᓂᐦᐄᒑᐱᔨᐦᑖᑦ ᐊᓂᑖᐦ ᑳ ᐅᐦᒋ ᐋᐱᑎᔒᔥᑖᑭᓂᐎᒡ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ 

ᐊᑎᒫᐲᓯᒽ᙮ ᒌ ᓂᑐᐙᔨᐦᑎᒧᒡ ᐊᓂᒌ ᑳ ᒫᒨᐱᒡ ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᒑ 
ᐃᑎᒋᐦᑖᑯᐦᒡ ᒑ ᑎᐱᐦᐄᑭᓂᐎᔨᒡ ᐅᐦᒋ ᐊᓂᑖᐦ ᐊᑎᒫᐲᓯᒽ ᐋ ᐅᔑᐦᑖᑭᓂᐎᒡ 

ᐋᐱᑎᓰᐎᓐ ᔔᔮᓐ ᐋ ᐅᐦᒋ ᓈᓈᑭᒋᐦᐋᑭᓂᐎᑦ᙮ ᐋᑯᑦᐦ ᐙᔥᑭᒡ ᑳ ᒌ ᐱᒥᐱᔨᐦᑖᑦ 
ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐃᔮᔅᑯᔨᔥᑖᑭᓂᐎᒡ ᐋ ᓂᑐᐱᔨᓈᓂᐎᔨᒡ 

ᐊᓂᔮᔨᐤ ᐊᔨᒧᐙᔮᐲᔨᐤ, ᐱᔥᒡ ᐊᓐ ᒑᒀᓐ ᐋ ᒫᔮᒋᐦᐄᐙᒡ ᒌ ᐅᑎᓂᑭᓂᐎᐤ, ᒥᒄ ᒫᒃ 
ᓂᒧᔨ ᒥᔻᔨᐦᑎᐦᐄᑯᐎᒡ ᐄᔨᔨᐎᒡ ᐊᓂᔮ ᐋᔥᒄ ᒫᒀᒡ ᐋ ᐃᔑᓈᑯᓂᔨᒡ, ᐙᔥ ᐋᑯᑦᐦ 

ᓈᑑᐦᐅᒡ ᑭᔮᐦ ᐋ ᓅᑎᒫᓵᒡ ᐄᔨᔨᐎᒡ᙮

ᒌ ᐅᔮᔨᐦᑎᒽ ᑯᐯᒃ ᑎᐹᔨᐦᒋᒑᓯᐤ ᒑ ᐐᔥᑖᑦ ᐅᔮ ᐊᔅᒌᔨᐤ ᒑ ᓈᑭᑐᐙᔨᐦᑖᑭᓂᐎᔨᒡ
ᐱᔥᑎᐦᐹᐲ-ᐲᔑᐳᔨᔨᔥᑎᒄ-ᑳᒥᐦᒋᐦᑖᐙᔮᒡ ᑳ ᐃᔑᓂᐦᑳᑖᑭᓂᐎᒡ ᑭᔮᐦ ᐋᐎᒄ ᑖᑆᐦ ᒑ

ᓂᑐᐙᔨᐦᑖᑯᐦᒡ ᒋᐦᒋᐙ ᑖᑭᔥ ᒑ ᒥᔪᐦᑳᑭᓂᐎᒡ ᐊᓐ ᐊᔅᒌ ᑳ ᐐᓂᐦᑖᑭᓂᐎᒡ᙮ 

ᐋ ᐙᐱᐦᑏᐙᓂᐎᒡ ᑳ ᐅᔥᑳᒡ ᑎᐹᔨᐦᒋᒑᐎᓐ ᓂᔅᑯᒧᐎᓐ

ᒌ ᓂᑐᐙᔨᐦᑎᒧᒡ JBACE ᒑ ᐙᐱᐦᑏᐙᓂᐎᔨᒡ ᒑᒀᔨᐤ ᐅᐦᒋ ᐊᓐ ᑎᐹᔨᐦᒋᒑᐎᓐ 
ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌ ᐋᒄ ᒫᒃ ᒑ ᒋᔅᒑᔨᐦᑖᑭᓂᐎᒡ ᑖᓐ ᐋ ᐃᔑ 
ᑖᐦᑭᐦᐄᒑᐱᔨᒡ ᐊᓐ ᐋ ᐃᔑ ᐐᔓᑖᒡ ᐱᔅᑭᑎᓯᓂᐦᐄᑭᓐ 22 ᐅᐦᒋ ᐊᓂᑦᐦ ᒉᐃᒥᔅ 

ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓐ᙮ ᐐᔖᑯᐲᓯᒽ 15, 2013 ᑳ ᐃᔅᐱᔨᒡ, ᒫᕐᑎᓐ 
ᑌᒣᕐᔅ ᐅᐦᒋ ᐊᓂᑖᐦ ᐄᔨᔨᐎᒡ ᑭᔮᐦ ᐊᔨᔥᒌᒫᐎᒡ ᑳ ᐅᐦᒋ ᐋᐱᑎᔒᔥᑐᐙᑭᓂᐎᒡ 
ᑯᐯᒃ ᑎᐹᔨᐦᒋᒑᓰᓈᐦᒡ ᒌ ᐙᐱᐦᑏᐙᐤ ᓂᔅᑯᒧᐎᓂᔨᐤ, ᐋᑯᑦᐦ ᐋ ᐐᔥᑖᒡ ᐊᔅᒌᐤ 

ᑎᐹᔨᐦᒋᒑᐎᓐ, ᐋᐎᒄ ᐊᓐ ᑖᐱᑑ ᐋ ᐃᔑ ᐊᔨᒦᔥᑎᐦᒡ ᐄᔨᔨᐎᒡ ᑭᔮᐦ ᒉᐃᒥᓯᔦᓐ 
ᐊᓂᔮ ᓂᔥᑐ ᑳ ᐃᑎᓯᓈᑖᔨᒡ ᐊᔅᒌᔨᐤ;* ᐆ ᐊᔅᒌᐤ ᑎᐹᔨᐦᒋᒑᐎᓐ, ᐋᐎᒄ ᐋ 
ᒦᔥᑯᒋᐱᔨᒡ ᐊᓐ ᑳ ᒌ ᐃᐦᑎᑯᐦᒡ ᒫᓂᓯᐹᓕᑏ ᑌ ᐯᐃ-ᒉᐃᒥᔅ᙮ ᐋᐎᒄ ᑭᔮᐦ 
ᑳ ᒥᔮᑭᓂᐎᒡ ᐄᔨᔨᐤ ᐄᓅ ᑎᐹᔨᐦᒋᒑᐎᓐ ᒑ ᓈᓈᑭᒋᐦᑖᒡ ᐊᓂᔮ ᓃᔓ ᑳ 

ᐃᑎᓯᓈᑖᔨᒡ ᐊᔅᒌᔨᐤ᙮ 

ᐐᐦ ᐐᐦᑎᒧᒡ JBACE ᐋ ᓯᒋᔮᔥᑎᒧᐙᒡ ᑳ ᒥᓯᓂᐦᐆᓱᔨᒡᐦ ᐅᔮ ᓂᔅᑯᒧᐎᓂᔨᐤ, 
ᐋᑯᑦᐦ ᒫᔮᑭᓂᐎᒡ ᐄᔨᔨᐎᒡ ᐊᑎᑑ ᒑ ᒌ ᐊᔨᒦᔥᑎᐦᒡ ᒑᒀᔨᐤ ᐊᓂᔮ ᐋ ᐃᔑ 

ᐅᔮᔨᐦᑖᑭᓂᐎᔨᒡ ᐊᓂᑦᐦ ᐊᔅᒌᐦᒡ᙮
* ᓂᔥᑐᔨᒡ ᐋ ᐃᑎᓯᓈᑖᒡ ᐊᔅᒌᐦ ᒥᓯᓈᑖᐤᐦ ᐊᓂᑦᐦ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓂᐦᒡ:

•	 ᐹᔨᒄ ᑳ ᐃᑎᓯᓈᑖᒡ: ᐊᔅᒌ ᐊᓂᑦᐦ ᒑ ᒌ ᐅᐦᒋ ᐱᒥᐱᔨᐦᑖᒡ ᐄᔨᔨᐤ ᐃᐦᑖᐎᓐ;

•	 ᓃᔓ ᑳ ᐃᑎᓯᓈᑖᒡ: ᐊᔅᒌ ᐊᓂᑦᐦ ᒥᒄ ᐄᔨᔨᐎᒡ ᒑ ᒌ ᓂᑑᐦᐅᒡ, ᒑ ᒌ ᓅᑎᒫᓵᒡ ᑭᔮᐦ ᒑ ᒌ ᐎᓂᐦᐄᒑᒡ;

•	 ᓂᔥᑐ ᑳ ᐃᑎᓯᓈᑖᒡ: ᒧᔖ ᐊᔅᒌ ᐊᓂᑦᐦ ᐋ ᐃᔑᓈᑯᐦᒡ ᒥᒄ ᐄᔨᔨᐎᒡ ᒑ ᒌ ᓂᐱᐦᑖᒡ ᐱᔥᒡ ᐋ ᐃᔑᓈᑯᓂᔨᒡ 

•	 ᓂᑑᐦᐅᐎᓂᔨᐤ᙮

ᓂᒧᔨ ᐅᐦᒋ ᔖᐳᐦᑐᐙᐱᔨᐦᑖᑭᓂᐎᐤ ᐊᓐ ᐐᔓᐙᐎᓐ 43᙮ ᐊᔮᐱᒡ ᒫᒃ ᒥᑯᔖᒌᔑᑭᓂᐲᓯᒽ 2013 ᑳ ᐃᔅᐱᔨᒡ, ᒌ 
ᔖᐳᐦᑐᐙᐱᔨᐦᑖᐤ ᑯᐯᒃ ᑎᐹᔨᐦᒋᒑᓯᐤ ᐊᓂᔮ ᐐᔓᐙᐎᓐ 70, ᐋᑯᑦᐦ ᐋ ᐊᔥᒋᐱᔨᒡ ᐱᔥᒡ ᐊᓐ ᒑᒀᓐ ᑳ 
ᒥᓯᓈᑖᒡ ᐊᓂᑦᐦ ᓃᔥᑎᒻ ᐐᔓᐙᐎᓂᐦᒡ, ᒧᔮᒻ ᐊᓐ ᑎᐹᔨᐦᒋᒑᓯᐤ ᑎᐹᓐ ᒑ ᐱᒥᐱᔨᐦᑖᑦ ᐋ ᑯᒀᒋᒫᑭᓂᐎᒡ 
ᐄᔨᔨᐎᒡ ᐊᓂᑖᐦ ᐅᑎᐦᑖᐎᓂᐙᐦᒡ ᐋᒄ ᒫᒃ ᒑ ᒑᔥᑎᓈᒋᐦᑖᒡ ᐊᓐ ᐋ ᐃᔑ ᐱᒥᐱᔨᐦᑖᑭᓂᐎᒡ ᐋ ᓅᑎᓯᓈᓂᐎᒡ 
ᒑ ᓂᐦᐄᔥᑳᑐᒥᑭᐦᒡ ᐅᐦᒋ ᐊᓐ ᐃᔨᐦᒡ ᐋ ᐊᑎ ᐃᑖᐱᒋᐦᑖᑭᓂᐎᒡ ᐊᔅᒌ᙮ ᐊᓂᐦᐄ ᑯᑎᒃᐦ ᒋᔅᒋᓄᐙᐱᐦᑏᐙᐎᓐᐦ
ᒫᓯᓈᑖᒡᐦ ᐊᓂᑦᐦ ᐐᔓᐙᐎᐃᐦᒡ, ᐋᐎᒄ ᐊᓐ ᐋ ᔮᔨᒋᐦᑖᒡ ᐋ ᐃᑎᓯᓈᑖᒡ ᐊᓐ ᓂᔅᑯᒧᐎᓐ ᐅᐦᒋ 
ᑎᐹᔨᐦᒋᒑᐎᓐ ᐊᓂᑦᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌ᙮ ᐋᑯᑦᐦ ᑭᔮᐦ ᒫᓯᓈᑖᒡ ᐊᓐ ᒑ ᐃᔑ 
ᒋᔅᒑᔨᐦᑖᑯᐦᑖᒡ ᒑᒀᔨᐤ ᐊᓂᒌ ᑳ ᐐᐦ ᐱᒥᐱᔨᐦᑖᒡ ᒑᒀᔨᐤ ᒑ ᒋᔅᒑᔨᐦᑖᑯᐦᑖᒡ ᐊᓂᑖᐦ
ᐄᔨᔨᐤ ᐄᓅ ᑎᐹᔨᐦᒋᒑᐎᓂᐦᒡ ᑭᔮᐦ ᐊᓂᑖᐦ ᐄᔨᔨᐤ ᐋ ᓈᓂᑐᐙᔨᐦᑖᑭᓂᐎᒡ 
ᐊᓯᓃ ᑳ ᒋᔥᑎᐱᔥᑎᐦᒡ᙮
	  
	 ᑳ ᐊᑎ ᐃᔅᐱᔨᒡ ᐅᐦᒋ ᐊᓐ ᑳ ᒋᐦᒋᐱᔨᐦᑖᑭᓂᐎᒡ 
	 ᓅᑎᒫᓵᐤ ᐐᔓᐙᐎᓐ
ᑳᓈᑖᐦ ᑎᐹᔨᐦᒋᒑᓯᐤ ᒌ ᐅᔅᒋᐦᑖᐤ ᐊᓂᔮ ᓅᑎᒫᓵᐤ ᐐᔓᐙᐎᓂᔨᐤ ᐋᒄ ᒫᒃ ᒑ ᒌ ᒥᔥᑭᐎᐦᑖᑭᓂᐎᒡ 
ᐊᓐ ᐋ ᓈᑭᑐᐙᔨᐦᑖᑭᓂᐎᒡ ᓅᑎᒫᓵᐤ ᐋᐱᑎᓰᐎᓐ, ᑎᐲᐙ ᐋ ᓅᑎᒫᓵᓂᐎᒡ ᑭᔮᐦ ᐄᔨᔨᐎᒡ ᑭᔮᐦ 
ᐊᔨᔥᒌᒫᐎᒡ ᐋ ᓅᑎᒫᓵᒡ᙮ ᐊᓂᑖᐦ ᐃᔑ ᓃᔥᑖᒥᐦᒡ, ᐊᓐ ᐊᐙᓐ ᐋ ᐐᐦ ᒋᐦᒋᐱᔨᐦᑖᑦ ᐋᐱᑎᓰᐎᓂᔨᐤ, 
ᔮᔨᑖ ᒋᑭ ᐐᐦ ᒑᔥᑎᓈᑖᔮᔨᐦᑖᑯᐦᑖᐤ ᐋᑳ ᓈᐎᒡ ᒑ ᑖᐦᑭᐦᐄᒑᐱᔨᔨᒡ ᐊᓂᔮ ᐅᑖᐱᑎᓰᐎᓐ ᐊᓂᑦᐦ ᓂᒫᔅᐦ 
ᐋ ᐃᐦᑖᔨᒡᐦ ᐊᓂᑦᐦ ᐋ ᐊᔥᒋᐱᔨᔨᒡ ᐋ ᓅᑎᒫᓵᓂᐎᔨᒡ ᑭᔮᐦ ᒫᒃ ᐋ ᐐᒋᐦᐄᐙᐱᔨᔨᒡ ᐋ ᓅᑎᒫᓵᓂᐎᔨᒡ᙮ 
ᐋᑳ ᒑᔥᑎᓈᐦᐅᑖ ᐊᓐ ᑳ ᐐᐦ ᒋᐦᒋᐱᔨᐦᑖᑦ ᐋᐱᑎᓰᐎᓂᔨᐤ, ᔮᔨᑖ ᒋᑭ ᐊᔨᒥᐦᐋᐤ ᐊᓂᔮᐦ ᑳᓈᑖᐦ 
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ ᒑ ᐙᐙᐱᐦᑎᒥᔨᒡᐦ ᐊᓂᔮ ᒑ ᐅᐦᒋ
ᐐᒫᐦᐄᑭᓂᐎᒡ ᑭᔮᐦ ᒫᒃ ᒑ ᐅᐦᒋ ᒦᓄᐱᔨᐦᑖᑭᓂᐎᒡ ᐊᓐ ᒑ ᐃᔑ ᐅᔥᑖᐱᔨᐦᐄᐙᒡ, ᑭᔮᐦ ᒀᔣᓐ 

ᑳ ᒌᐦᑳᔮᔨᐦᑖᑯᐦᒡ ᒫᒨ ᑳ ᐐᒑᐱᑎᓰᒥᑐᒡ 
ᐄᔨᔨᐎᒡ-ᑯᐯᒃ ᐅᐦᒋ ᐱᑯᒋᔅᑭᒥᒡ ᐊᑎᐦᒄ

ᔖᔥ ᐐᒋᐦᐄᐙᐤ ᐹᔨᒄ ᑳ ᐙᐙᐱᐦᑎᐦᒃ ᒑᒀᔨᐤ 
JBACE ᐊᓂᔮ ᐋ ᒌᐦᑳᔮᔨᐦᑖᑯᓂᔨᒡ ᒫᒨ ᑳ
ᐐᒑᐱᑎᓰᒥᑐᓈᓂᐎᒡ ᒑ ᐅᐦᒋ ᓂᐦᑖᐎᒋᐦᐅᑦ 
ᐱᑯᔅᒋᑭᒥᒡ ᐊᑎᐦᒄ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ,
ᐋᐎᒄ ᐆ ᐙᓯᓈᑖᒡ ᐊᓂᑦᐦ ᐱᔅᑭᑎᓯᓂᐦᐄᑭᓐ 3 
ᐅᐦᒋ ᐊᓂᑦᐦ ᐯᐃ ᑎ ᐱᕌᕝ (ᒉᐃᒥᔅ ᐯᐃ)
ᓂᔅᑯᒧᐎᓂᐦᒡ᙮ ᐅᒌ ᑳ ᐐᒑᐱᑎᓰᒥᑐᒡ ᒌ 
ᒫᒥᑐᓈᔨᐦᑎᒥᐦᐄᑰᒡ ᒑ ᑎᐹᓂᔥᑖᒡ ᐊᔅᒌᐦ ᐊᓂᑦᐦ ᐋ
ᐊᑎ ᐃᐦᑖᑦ ᐱᑯᒋᔅᑭᒥᒡ ᐊᑎᐦᒄ᙮ ᐆ ᐋ ᐃᔑ 
ᒋᐦᒋᐱᔨᐦᑖᑭᓂᐎᒡ, ᐋᐎᒄ ᐊᓐ ᐃᔮᒀᐦ ᐋ ᐐᐦ
ᐃᐦᑑᑖᑭᓂᐎᒡ ᒑᒀᓐ ᑭᔮᐦ ᐋᐎᒄ ᐋ ᐐᐦ 
ᓂᔥᑐᐦᑖᑭᓂᐎᒡ ᐊᓂᑦᐦ ᒑ ᓈᑭᑐᐙᔨᐦᑖᑭᓂᐎᒡ ᐊᔅᒌ
ᐅᑖᐦ ᐃᔑ ᐹᒋ ᓃᔥᑖᒥᐦᒡ ᐙᐃᐱᔥᒌᔥ᙮ ᒫᒀᒡ ᑭᔮᐦ 
ᒥᓯᓂᐦᐊᒧᒡ ᒥᓯᓂᐦᐄᑭᓂᔨᐤ ᐊᓂᒌ ᑳ
ᒫᒨᐱᔥᑎᐦᒡ ᒥᒋᓐ ᒑ ᒥᓯᓈᑖᒡ ᐊᓐ ᐋ 
ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᓈᓂᐎᒡ ᐊᓂᑖᐦ 
ᓈᐎᔥ ᒑ ᐃᔑ ᑭᓄᐙᐱᐦᑖᑭᓂᐎᒡ ᒑ ᐅᐦᒋ 
ᓂᐦᑖᐎᒋᐦᐅᑦ ᐆ ᐱᑯᒋᔅᑭᒥᒡ ᐊᑎᐦᒄ᙮

ᓂᑐᐙᔨᐦᑖᑯᓂᔨᒑ, ᒑ ᐱᑎᔓᐙᑖᑭᓂᐎᑦ ᒑ ᒌ 
ᒋᐦᒋᐱᔨᐦᑖᑦ ᐅᑖᐱᑎᓰᐎᓐ᙮

ᒥᓯᓂᐦᐊᒧᐙᐤ JBACE ᐊᓂᔮᐦ ᑳᓈᑖᐦ 
ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᔨᒡᐦ ᐋ 
ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ ᐋᔑᒸᑯᐲᓯᒽ 
2013 ᑳ ᐃᔅᐱᔨᔨᒡ ᑭᔮᐦ ᒌ ᑯᒀᒋᒫᑭᓂᐎᐤ 
ᐊᓐ ᑎᐹᔨᐦᒋᒑᓯᐤ ᒑ ᐱᒥᐱᔨᐦᑖᑦ ᐋ 
ᒌᐦᑳᔮᔨᐦᑖᑯᓂᔨᒡ ᐋ ᓂᔥᑐᐎᓈᑭᓂᐎᒡ ᐄᔨᔨᐤ 
ᒑ ᒌ ᑯᒀᒋᒫᑭᓂᐎᒡ ᐅᑎᑖᔨᐦᑎᒧᐎᓂᐙᐤ 
ᐋᐦᒸᔮ ᔖᐳᐦᑐᐙᐱᔨᐦᑖᑭᓂᐎᒡᐦ ᐊᓂᐦᐄ 
ᐐᔓᐙᐎᓐᐦ C-38 ᑭᔮᐦ C-45, ᐋᐎᑯᓐᐦ 
ᐅᐦᐄ ᐙᐦᒋ ᐋᐦᑎᓯᓂᐦᐄᑭᓂᐎᒡ ᐊᓐ ᓅᑎᒫᓵᐤ 
ᐐᔓᐙᐎᓐ᙮ ᐊᓂᔮ ᑳ ᐃᔑ ᐹᒋ ᓂᑐᐦᒑᒧᑦ 
ᑎᐹᔨᐦᒋᒑᓯᐤ, ᒌ ᓂᔥᑐᔨᐎᒡ JBACE ᑭᔮᐦ 
ᕆᒋᕐᑦ ᓈᑑ, ᐋᐎᒄ ᐐᔨ ᓂᔮᓈᑭᒋᐦᑖᑦ ᑯᐯᒃ 
ᐊᔅᒌᔨᐤ ᐅᐦᒋ ᐊᓐ ᑳᓈᑖᐦ ᑎᐹᔨᐦᒋᒑᓯᐤ ᑳ 
ᓈᓈᑭᒋᐦᑖᑦ ᐋ ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ᙮ 
ᐋᔪᐎᒄ ᑳ ᐃᔑ ᐐᐦᑎᐦᒃ ᒥᔅᑎᕐ ᓈᑑ ᐊᓐ ᐋ 
ᐃᔑ ᐋᐦᑎᓯᓂᐦᐄᑭᓂᐎᒡ ᓅᑎᒫᓵᐤ ᐐᔓᐙᐎᓐ, 
ᓂᒧᔨ ᓈᔥᒡ ᒋᑭ ᑖᐦᑭᐦᐆᑰᒡ ᐄᔨᔨᐎᒡ, ᐙᔥ 
ᔖᔥ ᐃᔮᔨᒋᐦᑖᔨᐤ ᐋ ᓈᑭᑐᐙᔨᐦᑖᑭᓂᐎᔨᒡᐦ 
ᐅᑭᔅᒋᐦᐅᐎᓐᐦ ᒑ ᒌ ᓅᑎᒫᓵᒡ ᐊᓂᑦᐦ ᒉᐃᒥᔅ 
ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓂᐦᒡ᙮ ᑭᔮᐦ 
ᒫᒃ ᒋᑭ ᐱᒥᐱᔨᐦᑖᐤ ᑎᐹᔨᐦᒋᒑᓯᐤ ᐋ ᑯᒀᒋᒫᑦ* ᓂᔥᑐᔨᒡ ᐋ ᐃᑎᓯᓈᑖᒡ ᐊᔅᒌᐦ ᒥᓯᓈᑖᐤᐦ ᐊᓂᑦᐦ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓂᐦᒡ:

•	 ᐹᔨᒄ ᑳ ᐃᑎᓯᓈᑖᒡ: ᐊᔅᒌ ᐊᓂᑦᐦ ᒑ ᒌ ᐅᐦᒋ ᐱᒥᐱᔨᐦᑖᒡ ᐄᔨᔨᐤ ᐃᐦᑖᐎᓐ;

•	 ᓃᔓ ᑳ ᐃᑎᓯᓈᑖᒡ: ᐊᔅᒌ ᐊᓂᑦᐦ ᒥᒄ ᐄᔨᔨᐎᒡ ᒑ ᒌ ᓂᑑᐦᐅᒡ, ᒑ ᒌ ᓅᑎᒫᓵᒡ ᑭᔮᐦ ᒑ ᒌ ᐎᓂᐦᐄᒑᒡ;

•	 ᓂᔥᑐ ᑳ ᐃᑎᓯᓈᑖᒡ: ᒧᔖ ᐊᔅᒌ ᐊᓂᑦᐦ ᐋ ᐃᔑᓈᑯᐦᒡ ᒥᒄ ᐄᔨᔨᐎᒡ ᒑ ᒌ ᓂᐱᐦᑖᒡ ᐱᔥᒡ ᐋ ᐃᔑᓈᑯᓂᔨᒡ 

•	 ᓂᑑᐦᐅᐎᓂᔨᐤ᙮

 ᐄᔨᔨᐤᐦ ᐊᓂᑖᐦ ᐄᔨᔨᐤ ᐃᐦᑖᐎᓐᐦ ᐋ ᐃᑖᔨᐦᑎᒥᐦᐄᑯᔨᒡᐦ ᒑᒀᔨᐤ ᐋ ᐐᐦ ᒋᐦᒋᐱᔨᐦᑖᑭᓂᐎᔨᒡ ᒑᒀᔨᐤ ᐊᓂᔮ ᒀᔣᓐ ᒑ 
ᑖᐦᑭᐦᐄᒑᐱᔨᔨᒡ ᐅᑭᔅᒋᐦᐅᐎᓂᐙᐦᒡ᙮

ᐋᔪᐎᒄ ᑳ ᐃᔑ ᐐᐦᑎᐦᒡ ᐊᓂᑖᐦ JBACE, ᐊᓂᐦᐄ ᐋ ᐊᐱᔖᔑᒡᐦ ᐋᐱᑎᓰᐎᓐᐦ ᐋᑳ ᔮᔨᑖ ᓂᑐᐙᔨᐦᑖᑯᐦᒡ ᒑ 
ᐱᒋᔅᑎᔓᐙᑎᑭᓂᐎᒡᐦ, ᒀᔣᓐ ᒋᑭ ᐅᔥᑖᐱᔨᐦᐄᐙᐤᐦ ᐊᓂᔮ ᐋ ᐃᔑ ᓅᑎᒫᓵᒡ ᐄᔨᔨᐎᒡ᙮ ᒌ ᐅᔑᐦᑖᐎᒡ JBACE 

ᑯᑎᒃᐦ ᐊᐙᔨᐤᐦ ᐋ ᒫᒨᐱᔥᑎᒥᔨᒡᐦ ᐅᔮᔨᐤ, ᐋᔪᐎᒄ ᐋ ᐐᒑᐱᑎᓰᒥᑯᒡ ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ 
ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ ᑭᔮᐦ ᐊᓐ ᐋ ᓂᑑᐦᐅᓈᓂᐎᒡ, ᐋ ᓅᑎᒫᓵᓂᐎᒡ ᑭᔮᐦ ᐋ ᐎᓂᐦᐄᒑᓂᐎᒡ ᐋ

ᐅᐙᔮᐱᐦᑖᑭᓂᐎᒡ ᑳ ᒫᒨᐱᔥᑎᐦᒡ, ᐋᐎᑯᓂᒡ ᒑ ᐙᐙᐱᐦᑎᐦᒡ ᐊᓂᔮ ᑳ ᐃᔑ ᐋᐦᒋᐦᑖᑭᓂᐎᔨᒡ ᒫᒀᒡ ᑳ 
ᐋᐦᑎᓯᓂᐦᐄᑭᓂᐎᒡ ᐊᓐ ᐐᔓᐙᐎᓐ ᑭᔮᐦ ᒑ ᒋᔅᒌᐦᑖᑭᓂᐎᔨᒡᐦ ᐄᔨᔨᐎᒡ ᐅᑭᔅᒋᐦᐅᐎᓂᐙᐤᐦ ᐋ ᐃᔑ ᐐᓯᓈᑖᔨᒡᐦ 

ᐊᓂᑦᐦ ᐱᔅᑭᑎᓯᓂᐦᐄᑭᓐ 22 ᑭᔮᐦ 24 ᐊᓂᑦᐦ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓂᐦᒡ᙮

ᐊᑎᑑ ᐋ ᓂᔥᑐᐦᑖᑭᓂᐎᒡ ᐊᔅᒌ, ᐊᓂᒌ ᑳ ᐐᒋᒡ ᑭᔮᐦ ᐊᓐ ᐋ
ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐊᔅᒌᐦᒡ ᐋ ᐅᐦᑎᓂᑭᓂᐎᒡ 

ᒑᒀᓐ ᑭᔮᐦ ᐊᓐ ᐋ ᓈᑭᑐᐙᔨᐦᑖᑭᓂᐎᒡ ᐊᔅᒌ
3

2013-2014 ᑳ ᐃᔅᐱᔨᒡ, ᐋᔥᒄ ᒌ ᒋᐦᒋᐱᔨᐦᑖᐎᒡ JBACE 
ᐊᓐ ᑳ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᓈᓂᐎᒡ 2013-
2018᙮4 ᐊᓐ ᒫᒃ ᒫᓯᓈᑖᒡ ᐊᓂᑦᐦ ᑳ ᐅᐙᔮᐱᐦᑖᑭᓂᐎᒡ 
ᒑ ᐃᑖᐱᑎᓰᓈᓂᐎᒡ, ᒑ ᒌ ᒋᔅᒑᔨᐦᑖᑭᓂᐎᒡ ᒑᒀᓐ, ᐋ 
ᒋᔅᒑᔨᐦᑖᑯᐦᒡ ᐋ ᐃᑖᐱᑎᓰᓂᐎᒡ, ᒧᔖ ᐋ ᐐᒋᐦᐄᐙᒡ 
ᐊᐙᓂᒌ ᑭᔮᐦ ᒋᔅᒑᔨᐦᑎᒧᐎᓐ ᐅᐦᒋ ᐊᓐ ᐋ ᐃᔑ 

ᑖᐦᑭᐦᐄᒑᐱᔨᒡ ᒑᒀᓐ ᐊᓂᑦᐦ ᐊᔅᒌᐦᒡ, ᐋᐎᒄ ᒑ ᐐᒋᐦᐄᐙᐱᔨᒡ 
ᐋ ᐃᔑ ᐅᔮᔨᐦᑖᑭᓂᐎᒡ ᒑᒀᓐ᙮ ᐆ ᑳ ᐱᐳᐦᒡ, ᐊᓂᒌ ᑳ 
ᒫᒨᐱᒡ ᒌ ᓂᑐᐙᔨᐦᑎᒧᒡ ᐊᑎᑑ ᒑ ᓂᔥᑐᐦᑎᐦᒡ ᐋ ᐃᔑ 
ᐙᐱᐦᑖᑭᓂᐎᔨᒡ ᐊᓂᑖᐦ ᐄᔨᔨᐤ ᐃᐦᑖᐎᓐᐦ ᐅᐦᒋ ᐊᓐ ᐋ 
ᐃᔑ ᑭᓄᐙᐱᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ ᑭᔮᐦ ᐊᓐ 
ᐋ ᓃᔥᑖᒥᔥᑖᑭᓂᐎᒡ ᐋ ᒋᐦᒋᐱᔨᐦᑖᑭᓂᐎᒡ ᐋᐱᑎᓰᐎᓐ 

ᑯᔨᔅᒄ ᑭᔮᐦ ᓈᐎᔥ ᒑ ᒌ ᐱᒥᐱᔨᒡ ᒑ ᐅᐦᒋ ᒫᐎᐦᑐᓂᑭᓂᐎᒡ 
ᒋᔅᒑᔨᐦᑎᒧᐎᓐ ᐅᐦᒋ ᐊᔅᒌ ᑭᔮᐦ ᐱᒫᑎᓰᐎᓐ᙮ ᐋᑯᑦᐦ ᒫᒃ 

ᑳ ᐙᐙᐱᐦᑎᐦᒡ JBACE ᒥᓯᓂᐦᐄᑭᓐᐦ ᐅᐦᒋ ᐊᓐ ᐋ ᒌ 
ᓂᑑᒋᔅᒑᔨᒫᑭᓂᐎᒡ ᐄᔨᔨᐎᒡ ᐋ ᐃᑖᔨᐦᑎᒥᐦᐄᑯᒡ ᒑᒀᔨᐤ ᑭᔮᐦ 

ᒌ ᐱᒥᐱᔨᐦᑖᑭᓂᐎᐤ ᐋ ᓂᔥᑐᔨᓈᓂᐎᒡ ᐊᓂᑦᐦ ᒑ ᐅᐦᒋ 
ᒫᐎᐦᑐᓂᑭᓂᐎᒡ ᑭᔮᐦ ᓯᐦᒑᓂᐎᒡ ᐊᔅᒌᐤ ᒋᔅᒑᔨᐦᑎᒧᐎᓐ ᑭᔮᐦ 

ᐱᒫᑎᓰᐤ ᒋᔅᒑᔨᐦᑎᒧᐎᓐ᙮
	

a. ᐋ ᐙᐙᐱᐦᑖᑭᓂᐎᒡᐦ ᒥᓯᓂᐦᐄᑭᓐᐦ ᐅᐦᒋ 
ᐊᓂᔮ ᐋ ᐃᑖᔨᐦᑎᒥᐦᐄᑯᒡ ᐄᔨᔨᐎᒡ ᐊᔅᒌᔨᐤ ᑭᔮᐦ 

ᐱᒫᑎᓰᐎᓂᔨᐤ

ᐋ ᓂᔥᑐᐎᓈᑭᓂᐎᒡ ᑳ ᐅᐦᒋ ᑖᐦᒋᔥᑭᐙᑦ ᑯᐯᒃ 
ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᒡ 
ᐋᐱᑎᓰᐎᓐ, ᐊᔅᒌ, ᓂᑑᐦᐅᐎᓐ ᑭᔮᐦ ᐊᔅᒌᐦ ᑳ

ᓈᑭᑐᐙᔨᐦᑖᑯᐦᒡᐦ
ᒥᑯᔖᒌᔑᑭᓂᐲᓯᒽ 16, 2013 ᑳ ᐃᔅᐱᔨᒡ, ᐊᓂᒌ ᑳ ᐊᔥᑎᐱᒡ ᐋ 
ᒫᒨᐱᓈᓂᐎᔨᒡ ᒌ ᓂᔥᑐᐎᓈᐎᒡ ᑭᓓᒣᓐ ᑖᔅᑑ, ᑳ ᐅᐦᒋ ᑖᐦᒋᔥᑭᐙᑦ 
ᑯᐯᒃ ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ, 

ᐊᔅᒌ, ᓂᑑᐦᐅᐎᓐ ᑭᔮᐦ ᐊᔅᒌᐦ ᑳ ᓈᑭᑐᐙᔨᐦᑖᑯᐦᒡᐦ ᐅᐦᒋ ᐊᓐ 
ᒑ ᒌ ᐙᐱᐦᑏᐙᓂᐎᒡ ᐊᓐ ᒑᒀᓐ ᑖᐱᔥᑯᒡ ᐋ ᐃᑖᔨᐦᑖᑭᓂᐎᒡ 
ᒑ ᐃᐦᑎᓈᓂᐎᒡ ᐅᐦᒋ ᐊᓂᑖᐦ JBACE ᑭᔮᐦ ᐊᓂᑖᐦ ᑯᐯᒃ 
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ, 

ᐊᔅᒌ, ᓂᑑᐦᐅᐎᓐ ᑭᔮᐦ ᐊᔅᒌᐦ ᑳ ᓈᑭᑐᐙᔨᐦᑖᑯᐦᒡᐦ᙮ ᒫᒦᓂᒻᐦ ᒌ 
ᐐᐦᑎᒧᒡ ᐊᓂᒌ ᑳ ᐊᔥᑎᐱᒡ ᐊᓂᔮ ᐋ ᐃᔑ ᓂᑐᐙᔨᐦᑎᐦᒡ ᐋ 

ᐅᐙᔮᐱᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ 
ᐊᔅᒌᐦᒡ (SEA) ᐅᐦᒋ ᐊᓐ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ ᐊᓂᑖᐦ 
ᐊᑎᒫᐲᓯᒽ ᒑ ᐅᐦᒋ ᓂᔥᑐᐎᓂᑭᓂᐎᒡ ᐊᓐ ᒑᒀᓐ ᐋ ᐊᑎ ᐃᔅᐱᔨᒡ 
ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ ᒑ ᐊᑎ ᑖᐦᑭᐦᐄᒑᐱᔨᒡ᙮ ᐋᔪᐎᒄ ᑭᔮᐦ 

ᒫᒦᓂᒻᐦ ᑳ ᐐᐦᑎᐦᒡ ᐊᓂᒌ ᑳ ᐊᔥᑎᐱᒡ ᐋ ᓂᑐᐙᔨᐦᑖᑯᓂᔨᒡ ᒌᔥᑎᑉ 
ᒑ ᐅᐙᔮᐱᐦᑖᑭᓂᐎᒡ ᐋ ᓈᑭᑐᐙᔨᐦᑖᑭᓂᐎᒡ ᐊᔅᒌ ᐋᒄ ᒫᒃ ᒑ ᒌ 
ᐃᐦᑑᑎᐦᒃ ᐊᓂᔮ ᐋ ᐃᔑ ᐱᑯᓵᔨᐦᑎᐦᒃ ᑯᐯᒃ ᒑ ᓈᑭᑐᐙᔨᐦᑎᐦᒃ 

ᐊᔅᒌᔨᐤ ᐊᓂᑖᐦ ᐊᑎᒫᐲᓯᒽ᙮

ᐊᓐ ᐋ ᒋᐦᒋᐱᔨᐦᑖᑭᓂᐎᒡ ᐐᔓᐙᐎᓐ ᐅᐦᒋ ᐋ ᓈᑭᑐᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ, ᐋᐎᒄ ᐋ
 ᓂᔥᑐᐦᑖᑯᐦᑖᑭᓂᐎᒡ ᐊᓐ ᐋ ᐃᔑ ᑖᐦᑭᐦᐄᒑᐱᔨᒡ ᐊᓐ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ ᐊᓂᑖᐦ ᐊᑎᒫᐲᓯᒽ᙮ ᐊᓐ ᒫᒃ 
ᑳ ᐃᔑ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᒡ JBACE, ᐋᔪᐎᒄ ᑳ ᒋᔅᑯᑎᒫᓱᒡ ᐋ ᐃᑖᔨᐦᑎᒥᐦᐄᑯᔨᒡᐦ ᐄᔨᔨᐤᐦ ᐊᓂᑖᐦ 

4 ᒑ ᐙᐱᐦᑎᒥᓐ ᐊᓐ ᑳ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᓈᓂᐎᒡ 2013-2018᙮

http://www.ccebj-jbace.ca/cri/JBACE_strategic_plan_Cree_Feb2013.pdf

ᐄᔨᔨᐤ ᐃᐦᑖᐎᓐᐦ ᐊᓂᔮᔨᐤ ᐊᔅᒌᔨᐤ ᑭᔮᐦ ᐱᒫᑎᓰᐎᓂᔨᐤ᙮
 ᐊᓂᒌ ᑳ ᒫᒨᐱᒡ, ᒌ ᐅᑖᔅᑯᓈᐎᒡ ᐊᐙᔨᐤᐦ ᒑ ᐙᐙᐱᐦᑎᒥᔨᒡᐦ ᒥᓯᓂᐦᐄᑭᓐᐦ ᐅᐦᒋ ᐊᓂᔮ ᐋ
ᐊᑎ ᐃᑖᔨᐦᑎᒥᐦᐄᑯᒡ ᐄᔨᔨᐎᒡ ᐊᔅᒌᔨᐤ ᑭᔮᐦ ᐱᒫᑎᓰᐎᓂᔨᐤ ᐅᐦᒋ ᐊᓐ ᐊᓄᐦᒌᐦᒑ ᑳ ᐃᔑ
ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ ᐊᓐ ᐋ ᐙᐙᐱᐦᑖᑭᓂᐎᒡ ᐋ ᐃᔑ
ᑖᐦᑭᐦᐄᒑᐱᔨᒡ ᐋᐱᑎᓰᐎᓐ, ᑭᔮᐦ ᐊᓐ ᑳ ᐃᔑ ᐱᒥᐱᔨᐦᑖᑭᓂᐎᒡ ᒑᒀᓐ ᐋ ᓂᑑᒋᔅᒑᔨᐦᑖᑭᓂᐎᒡ
ᐊᓂᑖᐦ ᐊᔅᒌᐦᒡ ᑭᔮᐦ ᒫᒃ ᑳ ᐃᔑ ᐱᒥᐱᔨᐦᑖᑭᓂᐎᒡ ᐅᐦᒋ ᐊᓂᑖᐦ ᑳ ᐄᔥᐹᒡᐦ ᒋᔅᑯᑎᒫᑑᑭᒥᒄᐦ᙮
ᐋ ᐙᐙᐱᐦᑖᑭᓂᐎᒡ ᐆ ᑎᐹᒋᒨᓯᓂᐦᐄᑭᓐ ᒋᑭ ᐐᒋᐦᐄᑯᐎᒡ ᐊᓂᒌ ᑳ ᐊᔥᑎᐱᒡ ᒑ ᒋᔅᒑᔨᐦᑎᐦᒡ 
ᐊᓂᔮ ᑳ ᐃᔑ ᒥᓯᓂᐦᐄᑭᓂᐎᔨᒡ ᐋ ᐃᑖᔨᐦᑎᒥᐦᐄᑯᒡ ᐄᔨᔨᐎᒡ ᐊᔅᒌᔨᐤ ᑭᔮᐦ ᐱᒫᑎᓰᐎᓂᔨᐤ ᐋ 

ᐋ ᓂᐦᐄᐱᔨᐦᑖᑭᓂᐎᒡ ᒧᔖ ᒑ ᒌ ᐐᒋᐦᐄᐙᒡ 
ᐊᐙᓂᒌ 

ᐋᔥᒄ ᒫᒀᒡ ᐋᐱᑎᔒᔥᑎᒧᒡ JBACE ᒑ ᓂᐦᐄᐱᔨᐦᑖᒡ ᒧᔖ ᒑ 
ᒌ ᐐᒋᐦᐄᐙᔨᒡᐦ ᐊᐙᔨᐤᐦ ᐊᓂᔮ ᐋ ᐙᐙᐱᐦᑖᑭᓂᐎᔨᒡ ᑖᓐ 
ᒑ ᐃᔑ ᑖᐦᑭᐦᐄᒑᐱᔨᔨᒡ ᒑᒀᔨᐤ ᐋ ᐐᐦ ᒋᐦᒋᐱᔨᐦᑖᑭᓂᐎᔨᒡ᙮ 
ᐋᐎᒄ ᐊᓐ ᐱᑯᓂᒑ ᒫᑑᔥ ᔫᕃᓂᔨᒻ ᑳ ᓈᓂᑐᐙᔨᐦᑖᑭᓂᐎᒡ 
ᐊᓯᓃ ᒑ ᒌ ᓅᑎᓯᓈᓂᐎᒡ, ᐊᓐ ᑳ ᐙᐙᐱᐦᑎᐦᒃ ᒑᒀᔨᐤ 
ᐊᓂᑖᐦ JBACE ᒌ ᐊᔨᒥᐦᐋᐤ ᐊᐙᔨᐤᐦ ᒑ ᒫᐎᐦᑐᓂᐦᒃ 
ᐅᑎᑖᔨᐦᑎᒧᐎᓂᔨᐤᐦ ᐅᐦᒋ ᐊᓂᔮ ᓂᓈᐦᑰ ᒑᒀᔨᐤ ᐋ 
ᐃᑖᔨᐦᑎᒥᐦᐄᑯᔨᒡᐦ ᐅᐦᒋ ᐊᓐ ᐊᔅᒌ ᐋ ᐃᔑ ᑭᓄᐙᐱᐦᑖᑭᓂᐎᒡ 
ᒑ ᐃᔑ ᑖᐦᑭᐦᐄᒑᐱᔨᒡ ᐆ ᐋᐱᑎᓰᐎᓐ, ᐋᐎᒄ ᑭᔮᐦ ᐊᓐ ᑳ 
ᓂᓂᐦᐄᐱᔨᐦᑖᑭᓂᐎᒡ ᒑ ᒌ ᒥᔪᐱᔨᒡ ᐆ ᐋ ᓂᑑᒋᔅᒑᔨᒫᑭᓂᐎᒡ 
ᐊᐙᓂᒌ ᑖᓐ ᐋ ᐊᑎ ᐃᑖᔨᐦᑎᒥᐦᐄᑯᒡ ᒑᒀᔨᐤ᙮

ᐋᔪᐎᒄ ᐋ ᐐᐦ ᐃᔑ ᐱᑯᐦᑖᒡ JBACE ᒑ ᐅᔑᐦᑖᒡ ᑭᔮᐦ ᒑ 
ᐱᒋᔅᑎᓂᐦᒡ ᐋ ᐃᔑ ᓂᑐᐙᔨᐦᑎᐦᒡ ᒑ ᒥᔮᒡ ᐊᓂᔮᐦ ᒫᓯᓈᓱᔨᒡᐦ 
ᐊᓂᑦᐦ ᐱᔅᑭᑎᓯᓂᐦᐄᑭᓐ 22᙮

ᓅᑯᐦᒡ ᐊᓐ ᒑᒀᓐ ᐋ ᓅᐦᑖᐦᐄᑭᓂᐎᒡ ᐋ 
ᓂᑐᐙᔨᐦᑖᑯᐦᒡ ᒑ ᐋᐱᑎᔒᔥᑖᑭᓂᐎᒡ᙮

b. ᐋ ᓂᔥᑐᔨᓈᓂᐎᒡ ᐋ 
ᒫᐎᐦᑐᓂᑭᓂᐎᒡ ᒋᔅᒑᔨᐦᑎᒧᐎᓐ 
ᐅᐦᒋ ᐊᔅᒌ ᑭᔮᐦ ᐱᒫᑎᓰᐎᓐ

ᒑ ᒌ ᐙᐱᐦᑖᑭᓂᐎᒡ ᐋ ᒥᔻᒡ ᑭᔮᐦ 
ᑯᔨᔅᒄ ᐋ ᐃᔑᓈᑯᐦᒡ ᒋᔅᒑᔨᐦᑎᒧᐎᓐ 
ᐅᐦᒋ ᐊᓐ ᐊᔅᒌ ᐊᓂᑖᐦ ᐊᑎᒫᐲᓯᒽ, 
ᐋᐎᒄ ᐊᓐ ᐋ ᐐᐦ ᐃᔑ ᐱᑯᐦᑖᑭᓂᐎᒡ 
ᐊᓂᑦᐦ ᑳ ᐅᐙᔮᐱᐦᑖᑭᓂᐎᒡ ᒑ 
ᐃᑖᐱᑎᓰᓈᓂᐎᒡ 2013-2018᙮ 
ᐊᓐ ᐋ ᐋᔨᒧᑖᒡ ᒑ ᐃᔑ ᑖᐦᑭᐦᐄᒑᐱᔨᒡᐦ 
ᐃᐦᑖᐎᓐᐦ ᐊᓂᑖᐦ ᒉᐃᒥᔅ ᐯᐃ, ᔮᔨᑖ 
ᓂᑐᐙᔨᐦᑖᑯᓐ ᐊᓐ ᒋᔅᒑᔨᐦᑎᒧᐎᓐ ᐅᐦᒋ ᐊᓐ 
ᐋ ᐃᔑ ᒋᔅᒑᔨᐦᑖᑯᐦᒡ ᐊᔅᒌ ᑭᔮᐦ ᐱᒫᑎᓰᐎᓐ 
ᐋᒄ ᒫᒃ ᑯᔨᔅᒄ ᒑ ᒌ ᐃᔑ ᐅᔮᔨᐦᑖᑭᓂᐎᒡ 

ᐋ ᒧᐎᑎᐦᑖᑭᓂᐎᒡ ᐄᔨᔨᐎᒡ ᐅᓂᑑᐦᐆᑭᒥᑯᐙᐦᒡ ᐊᓂᑖᐦ ᒥᔅᑎᓯᓃᐦᒡ ᑳ ᒌᔑ ᓂᔥᑐᔨᓈᓂᐎᒡ ᐋ 
ᒫᐎᐦᑐᓂᑭᓂᐎᒡ ᑭᔮᐦ ᐋ ᒫᑎᓂᐙᐱᔨᐦᑖᑭᓂᐎᒡ ᒋᔅᒑᔨᐦᑎᒧᐎᓐ ᐅᐦᒋ ᐊᔅᒌ ᑭᔮᐦ ᐱᒫᑎᓰᐎᓐ

ᒑᒀᓐ ᒑ ᑖᐦᑭᐦᐄᒑᐱᔨᒡ᙮ ᐊᓂᒌ ᑳ ᓂᑑᒋᔅᒑᔨᐦᑎᐦᒡ ᒑᒀᔨᐤ, ᒥᐦᒑᑣᐤ ᒌ ᓂᑑᒋᔅᒑᔨᐦᑎᒧᒡ ᒑᒀᔨᐤ ᐊᓂᑖᐦ 
ᒉᐃᒥᔅ ᐯᐃ ᐊᔅᒌᐦᒡ ᒥᒄ ᒫᒃ ᓂᒧᔨ ᓈᔥᒡ ᒋᔅᒑᔨᐦᑖᑯᓐ ᒑᒀᓐ ᐊᓂᑖᐦ ᐄᔨᔨᐤ ᐃᐦᑖᐎᓐᐦ᙮

ᐊᓐ ᐋ ᐃᔮᔨᒧᑖᑭᓂᐎᒡ ᐋ ᒋᐦᒋᐱᔨᐦᑖᑭᓂᐎᒡ ᑯᔨᔅᒄ ᐋ ᐃᔑ ᐱᒥᐱᔨᒡ ᒑ ᒫᐎᐦᑐᓂᑭᓂᐎᒡ
ᒋᔅᒑᔨᐦᑎᒧᐎᓐ, ᒌ ᐐᐱᔨᐦᑖᐎᒡ JBACE ᐋ ᓂᔥᑐᔨᓈᓂᐎᔨᒡ ᓃᔓ ᒌᔑᑳᐤᐦ ᐊᓂᑖᐦ ᒥᔅᑎᓯᓃᐦᒡ, 
ᐅᐦᒋ ᐊᓂᐦᐄ ᐋᐱᑎᓰᐎᓐᐦ ᐋ ᐊᑎ ᐃᐦᑎᑯᐦᒡ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ ᑭᔮᐦ ᐊᓂᑦᐦ ᐋ ᐅᐦᒋ 
ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᒫᒀᒡ ᐋ ᐃᔮᐱᑎᓰᑦ ᐋ ᓂᑑᒋᔅᒑᔨᐦᑎᐦᒡ ᒑᒀᔨᐤ ᐊᓂᑖᐦ 
ᒉᐃᒥᔅ ᐯᐃ ᐊᔅᒌᐦᒡ᙮ ᐋᐎᒄ ᐙᐦᒋ ᐱᒥᐱᔨᐦᑖᑭᓂᐎᒡ ᐆ ᐋ ᓂᔥᑐᔨᓈᓂᐎᒡ ᒑ ᒌ ᐋᔨᒧᑖᑭᓂᐎᒡ 
ᐊᓐ ᒑ ᐅᐦᒋ ᓂᐦᐄᐱᔨᐦᑖᑭᓂᐎᒡ ᐋ ᓯᐦᒑᓂᐎᒡ ᐊᓐ ᐋ ᐃᔑ ᒥᔅᑭᐙᐦᑖᑭᓂᐎᒡ ᒑᒀᓐ ᐅᐦᒋ ᐊᓂᐦᐄ 
ᐄᔨᔨᐤ ᐃᐦᑖᐎᓐᐦ ᐋ ᒌ ᓂᑑᒋᔅᒑᔨᐦᑖᑭᓂᐎᒡᐦ᙮ ᐋᑯᑦᐦ ᑭᔮᐦ ᐙᐦᒋ ᒥᔥᑭᐎᐦᑖᑭᓂᐎᔨᒡ ᒑ ᒌ ᐙᐐᒋᐦᐄᐙᒡ 
ᐄᔨᔨᐎᒡ ᐊᓂᑦᐦ ᐋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ ᑭᔮᐦ ᐊᔮᐱᒡ ᒑ ᒌ ᐅᐦᒋ 
ᒋᔅᑯᑎᒫᓱᒡ ᐊᐙᓂᒌ ᐊᓂᑖᐦ ᐄᔨᔨᐤ ᐃᐦᑖᐎᓐᐦ ᐊᓂᔮ ᐋ ᐊᑎ ᐃᐦᑎᓈᓂᐎᔨᒡ ᐅᔮ ᐋ ᐃᔑ

ᐋ ᐙᐱᐦᑏᐙᓂᐎᒡ ᑳ ᐅᔥᑳᒡ ᐐᔓᐙᐎᓐ ᐅᐦᒋ ᐋ 
ᒥᔥᑎᑯᔅᑳᒡ

ᐐᔖᑯᐲᓯᒽ 15, 2013 ᑳ ᐃᔅᐱᔨᒡ, ᓵᐃᒥᓐ ᓭᐃᓐᑦ-ᒞᕐᒡ 
ᐅᐦᒋ ᐊᓂᑖᐦ ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᐦᒡ ᐋ 

ᐅᐦᑎᓂᑭᓂᐎᒡ ᒑᒀᓐ ᒌ ᐙᐱᐦᑏᐙᐤ ᑯᐯᒃ ᑳ ᐅᔥᑳᔨᒡ
ᐐᔓᐙᐎᓂᔨᐤ ᐋ ᒥᔥᑎᑯᔅᑳᒡ ᒑ ᐃᔑ ᓈᓈᑭᒋᐦᑖᑭᓂᐎᒡ 

ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ᙮* ᐋᔪᐎᒄ ᑳ ᐃᔑ ᐐᐦᑎᐦᒃ ᒥᔅᑎᕐ 
ᓭᐃᓐᑦ-ᒞᕐᑦ, ᐆ ᑳ ᐅᔥᑳᒡ ᐐᔓᐙᐎᓐ, ᐊᑎᑑ ᒥᔥᑏᐦ ᒋᑭ 

ᐙᐐᒋᐦᐄᐙᐎᒡ ᐄᔨᔨᐎᒡ ᐋ ᐅᐙᔮᐱᐦᑖᑭᓂᐎᔨᒡ ᒑᒀᔨᐤ ᐊᓂᑦᐦ 
ᐋ ᒥᔥᑎᑯᔅᑳᒡ ᐋ ᑭᓄᐙᐱᐦᑖᑭᓂᐎᒡ ᑭᔮᐦ ᐋᔪᐎᒄ ᐊᑎᑑ ᒑ 

ᓂᐦᐄᐱᔨᔨᒡ ᐋ ᒋᔅᒌᐦᑖᑭᓂᐎᔨᒡ ᐊᓂᔮ ᐄᔨᔨᐤ
ᐋᓂᔅᒑᐤ ᐃᔨᐦᑐᐎᓂᔨᐤ ᒫᒀᒡ ᐊᓐ ᐋ ᐅᐙᔮᐱᐦᑖᑭᓂᐎᒡ ᒑᒀᓐ᙮ 
ᐋ ᒋᐦᒋᐱᔨᐦᑖᑭᓂᐎᒡ ᐆ ᐋ ᒥᔥᑎᑯᔅᑳᒡ ᐐᔓᐙᐎᓐ, ᐋᐎᒄ ᐋ 

ᒋᔅᒌᐦᑖᑭᓂᐎᒡ ᐊᓐ ᑳ ᐅᔥᑳᒡ ᐋ ᐃᔑᓈᑯᐦᒡ
ᑎᐹᔨᐦᒋᒑᐎᓐ ᐅᐦᒋ ᐋ ᐱᒋᔅᑎᓂᒧᐙᑭᓂᐎᒡ ᒑᒀᔨᐤ ᒑ 

ᐋᐱᑎᔒᔥᑎᐦᒡ ᐊᓂᒌ ᐊᓂᑖᐦ ᐊᔅᒌᐤ ᑎᐹᔨᐦᒋᒑᐎᓂᐦᒡ ᑭᔮᐦ 
ᐊᓂᑖᐦ ᐄᔨᔨᐤ ᐄᓅ ᑎᐹᔨᐦᒋᒑᐎᓂᐦᒡ᙮

ᐋ ᓂᔥᑐᔨᓈᓂᐎᒡ ᒥᔅᑎᓯᓃᐦᒡ ᐋ ᒫᐎᐦᑐᓂᑭᓂᐎᒡ ᒋᔅᒑᔨᐦᑎᒧᐎᓐ ᐅᐦᒋ ᐊᔅᒌ ᑭᔮᐦ ᐱᒫᑎᓰᐎᓐ

ᐱᒥᐱᔨᐦᑖᑭᓂᐎᔨᒡ ᒑᒀᔨᐤ᙮
ᒌ ᒌᐦᑳᔮᔨᐦᑖᑯᓐ ᐊᓐ ᑳ ᓂᔥᑐᔨᓈᓂᐎᒡ 
ᐊᓂᔮ ᐋ ᒌ ᐊᔨᒥᐦᐄᑐᒡ ᐊᓂᒌ ᑳ 
ᓂᑑᒋᔅᒑᔨᐦᑎᐦᒡ ᒑᒀᔨᐤ ᑭᔮᐦ ᐊᓂᒌ 
ᑳ ᐊᔨᒦᔥᑎᐦᒡ ᐋᐱᑎᓰᐎᓐᐦ ᐋ 
ᐱᒥᐱᔨᐦᑖᑭᓂᐎᔨᒡᐦ ᐊᓂᑖᐦ ᒉᐃᒥᔅ 
ᐯᐃ ᐊᔅᒌᐦᒡ ᑭᔮᐦ ᐄᔨᔨᐎᒡ᙮ ᐋᑯᑦᐦ 
ᑭᔮᐦ ᑳ ᓂᐦᐄᐱᔨᔨᒡ ᐊᓂᒌ ᐱᔥᒡ ᑳ 
ᓂᑑᒋᔅᒑᔨᐦᑎᐦᒡ ᒑᒀᔨᐤ ᒑ ᒌ ᐙᐱᐦᑏᐙᒡ 
ᐊᓂᔮ ᐋ ᐃᔑ ᐋᐱᑎᔒᔥᑎᐦᒡ᙮ 
ᐊᓂᐦᐄ ᒥᓯᐙ ᑳ ᐐᒋᐦᐄᐙᒡ, ᒌ 
ᓂᔥᑐᐎᓂᒧᒡ ᐋ ᓂᑐᐙᔨᐦᑖᑯᓂᔨᒡ 
ᒑ ᒥᔥᑭᐎᐦᑖᑭᓂᐎᔨᒡ ᐊᓂᔮ ᐋ 
ᐐᒑᐱᑎᓰᒥᑐᒡ ᐊᐙᓂᒌ ᐅᐦᒋ ᐊᓂᑖᐦ 
ᐋ ᐅᐦᒋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᑭᔮᐦ 
ᐄᔨᔨᐤ ᐃᐦᑖᐎᓐᐦ ᐊᓂᑖᐦ ᒉᐃᒥᔅ ᐯᐃ
ᐊᔅᒌᐦᒡ᙮ ᐆ ᒫᒃ ᒑ ᒌ ᐃᔑ 
ᐱᑯᐦᑖᑭᓂᐎᒡ, ᐋᐎᒄ ᓈᑐᐙᔨᐦᑖᑯᐦᒡ ᒑ 

* ᐋᐎᒄ ᐊᓐ ᐊᔅᒌ ᐋ ᐐᔥᑖᒡ ᐊᓂᑦᐦ ᐱᔅᑭᑎᓯᓂᐦᐄᑭᓐ 3 ᐅᐦᒋ ᐊᓐ ᓂᔅᑯᒧᐎᓐ ᑳ 

ᐅᔥᑳᒡ ᐋ ᐃᔑ ᓂᒋᔥᑳᑐᒡ ᑯᐯᒃ ᑭᔮᐦ ᐄᔨᔨᐎᒡ᙮

ᒫᐦᒋᒡ ᒫᓯᓈᑖᒡ

ᐋᑦ ᐊᔮᐱᒡ ᐎᔥᑖᐦ 35 ᑎᐦᑐ ᐱᐳᓐᐦ ᑳ ᐅᐙᐃᔥᑖᑭᓂᐎᒡ ᐊᓐ ᒑ ᐅᐦᒋ ᓈᑭᑐᐙᔨᐦᑖᑭᓂᐎᒡ
ᐊᔅᒌ ᑭᔮᐦ ᒑ ᐅᐦᒋ ᓈᑭᑐᐙᔨᒫᑭᓂᐎᒡ ᐄᔨᔨᐎᒡ, ᑮᑆ ᑳ ᐅᔥᑐᔨᐙᒡ ᐊᓐ ᐋ ᐐᐦ
ᒋᐦᒋᐱᔨᐦᑖᑭᓂᐎᒡ᙮ ᒨᔥ ᒋᑭ ᐐᐦ ᐱᒥᐱᔨᐦᑖᑭᓂᐎᐤ ᐅᑖᐦ ᑳ ᑭᒑᔅᒋᒫᒑᒡ ᒑ ᐃᔑ
ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐊᓂᔮ ᒑ ᒌ ᒋᔅᒑᔨᐦᑖᑯᐦᑖᒡ ᒑᒀᔨᐤ ᐋᒄ ᒫᒃ 
ᒑ ᒌ ᑯᒀᒋᒫᑭᓂᐎᑦ ᒑᒀᔨᐤ ᐅᐦᒋ ᐊᓂᔮ ᐋ ᐐᐦ ᔖᐳᐦᑐᐙᐱᔨᐦᑖᑭᓂᐎᔨᒡᐦ ᐐᔓᐙᐎᓐᐦ ᑭᔮᐦ 
ᒋᔅᒋᓄᐙᐱᐦᑏᐙᐎᓐᐦ ᐋ ᑖᐦᑭᐦᐄᒑᐱᔨᒡᐦ ᐊᓂᑦᐦ ᐊᔅᒌᐦᒡ ᐋ ᐊᑯᓂᐦᐄᒑᐱᔨᒡ ᐆ JBACE᙮ 
ᐊᓂᒌ ᒫᒃ ᑳ ᒫᒨᐱᒡ, ᓈᓂᑐᐙᔨᐦᑎᒧᒡ ᒦᓐ ᒑ ᐙᐙᐱᐦᑎᒥᔨᒡᐦ ᑎᐹᔨᐦᒋᒑᓯᐤᐦ ᐊᓂᔮ ᑳ ᐃᔑ 
ᓂᑐᐙᔨᐦᑎᐦᒡ ᒑ ᐃᐦᑎᓈᓂᐎᔨᒡ᙮

ᐋᔥᒄ ᓈᔥᒡ ᒋᔥᑎᒫᐎᓐ ᐊᓐ ᐋ ᐅᔅᒋᐦᑖᑭᓂᐎᒡ ᐊᓐ ᐋ ᐙᐙᐱᐦᑖᑭᓂᐎᒡ ᐋ ᐃᔑ
ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ᙮ ᒫᒀᒡ ᒥᒥᔪᐱᔨᐦᑖᐎᒡ JBACE ᐊᓂᔮ ᐋ
ᐃᔑ ᓂᑐᐙᔨᐦᑎᐦᒡ ᒑ ᐊᔥᒋᐱᔨᐦᑖᑭᓂᐎᔨᒡ ᑭᔮᐦ ᒫᒃ ᐋᑳ ᒑ ᐊᔥᒋᐱᔨᐦᑖᑭᓂᐎᔨᒡ ᒑ
ᓂᑑᒋᔅᒑᔨᐦᑖᑭᓂᐎᔨᒡ ᒑ ᐃᔑ ᑖᐦᑭᐦᐄᒑᐱᔨᔨᒡ ᐊᓂᔮ ᐋ ᓈᓂᑐᐙᔨᐦᑖᑭᓂᐎᔨᒡ ᐊᓯᓃᔨᐤ᙮
ᐋᐎᒄ ᒑ ᐐᒋᐦᐄᐙᐱᔨᒡ ᑯᔨᔅᒄ ᐋ ᒥᓯᓈᑖᒡ ᐊᓐ ᒑ ᐃᐦᑎᓈᓂᐎᑯᐱᓈ, ᐋᒄ ᒫᒃ ᒑ
ᒋᔅᒑᔨᐦᑖᑯᐦᒡ ᐊᓐ ᒑ ᐃᔅᐱᔨᒡ, ᒧᔮᒻ ᐊᓐ ᒥᐦᒑᑐ ᐋ ᒋᐦᒋᐱᔨᐦᑖᑭᓂᐎᒡ ᐋ ᓈᓂᑐᐙᔨᐦᑖᑭᓂᐎᒡ
ᐊᓯᓃ ᐋᔑᑯᒻ ᐱᐳᓐᐦ᙮

ᓲᐦᒃ ᒌ ᑯᒋᐦᑖᐎᒡ ᐊᓂᒌ ᑳ ᒫᒨᐱᒡ ᒑ ᒋᔅᒑᔨᐦᑎᐦᒡ ᐋ ᐃᔑ ᓂᑐᐙᔨᐦᑎᒥᔨᒡᐦ ᐄᔨᔨᐤᐦ ᑳ
ᐐᒋᔨᒡᐦ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ᙮ ᐋᔪᐎᒄ ᐋ ᐃᔑ ᓂᑐᐙᔨᒫᒡ ᐄᔨᔨᐤᐦ ᒑ ᐐᒋᐦᐄᐙᔨᒡᐦ
ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ᙮ ᒌ
ᐋᐱᒋᐦᐋᐎᒡ ᑭᔮᐦ ᑯᑎᒃᐦ ᐊᐙᔨᐤᐦ JBACE ᒑ ᐙᐙᐱᐦᑎᒥᔨᒡᐦ ᒥᓯᓂᐦᐄᑭᓐᐦ ᐅᐦᒋ ᐊᓂᔮ
ᐋ ᓂᑑᒋᔅᒑᔨᒫᑭᓂᐎᒡ ᐄᔨᔨᐎᒡ ᐋ ᐃᑖᔨᐦᑎᒥᐦᐄᑯᒡ ᒑᒀᔨᐤ ᐱᒫᑎᓰᐎᓂᐦᒡ ᑭᔮᐦ ᐊᔅᒌᐦᒡ᙮

ᒫᐦᒋᒡ ᒫᒃ, ᒧᔮᒻ ᐊᓂᒌ ᑳ ᐐᒑᐱᑎᓰᒫᑭᓂᐎᒡ ᐊᐙᓂᒌ ᐊᓂᑖᐦ ᐊᔅᒌᐦᒡ, ᐋᔪᐎᒄ ᒑ ᐐᐦᑎᐦᒡ
ᐊᓂᒌ ᑳ ᒫᒨᐱᒡ ᒥᔥᑏᐦ ᐋ ᐅᔑᐦᑖᑭᓂᐎᔨᒡ ᒑᒀᔨᐤ ᐋ ᐃᔑ ᒋᔅᒑᔨᐦᑖᑯᓂᔨᒡ ᐊᓂᑖᐦ ᒉᐃᒥᔅ
ᐯᐃ ᐊᔅᒌᐦᒡ ᐋᔑᑯᒻ ᐱᐳᓐᐦ, ᒥᒄ ᒫᒃ ᐊᓂᒌ ᐄᔨᔨᐎᒡ ᐋᑳ ᓈᔥᒡ ᐃᔑᓈᑯᓂᔨᒡ ᒑ ᒌ
ᐙᐙᐱᐦᑎᐦᒡ ᐐᐙᐤ᙮ ᒌ ᐱᒥᐱᔨᐦᑖᑭᓂᐎᐤ ᐋ ᓂᔥᑐᔨᓈᓂᐎᒡ ᐊᓂᑖᐦ ᒥᔅᑎᓯᓃᐦᒡ ᒥᒋᓲᐲᓯᒽ
2014 ᑳ ᐃᔅᐱᔨᒡ, ᐋᑯᑦᐦ ᒫᐎᓯᒄ ᑳ ᐃᐦᑖᒡ ᐊᓂᒌ ᐊᐙᓂᒌ ᐋ ᒌᐦᑳᔮᔨᐦᑖᑯᓯᒡ ᑭᔮᐦ ᐋᑯᑦᐦ
ᑳ ᒋᔅᒑᔨᐦᑖᑯᐦᑖᑭᓂᐎᒡ ᒑᒀᓐ ᐋ ᐅᔥᑐᔨᐙᒡ ᒑ ᒌ ᐅᐦᒋ ᒥᓯᐦᑖᐱᔨᐦᑖᑭᓂᐎᒡ ᐊᓐ
ᒋᔅᒑᔨᐦᑎᒧᐎᓐ᙮ ᐋᐎᒄ ᑭᔮᐦ ᓃᔥᑎᒻ ᐋ ᐱᒥᐱᔨᒡ ᒑ ᒌ ᒥᔥᑭᐎᐦᑖᑭᓂᐎᒡ ᓈᐎᔥ ᐋ
ᐐᒑᐱᑎᓰᒥᑐᒡ ᐊᓂᒌ ᑳ ᓂᑑᒋᔅᒑᔨᐦᑎᐦᒡ ᒑᒀᔨᐤ ᑭᔮᐦ ᐊᓂᐦᐄ ᐃᐦᑖᐎᓐᐦ, ᐋᒄ ᒫᒃ ᒑ ᒌ
ᓂᓂᐦᐄᐱᔨᐦᑖᑭᓂᐎᒡ ᐊᓐ ᒑᒀᓐ ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᒌ ᐐᒋᐦᐄᐙᒡ ᐊᓂᒌ ᐊᐙᓂᒌ
ᑎᔮᐦᑭᐦᐆᑯᒡ ᐊᓂᑖᐦ ᐃᐦᑖᐎᓂᐦᒡ ᑭᔮᐦ ᐊᓂᑖᐦ ᐅᑎᔅᒌᐙᐦᒡ᙮

ᓂᔥᑐᐎᓂᑭᓂᐎᒡ ᑖᓂᑖᐦ ᒑ ᐅᐦᒋ ᐐᒋᐦᐋᑭᓂᐎᒡ ᐊᓂᒌ ᑳ ᓂᑑᒋᔅᒑᔨᐦᑎᐦᒡ ᒑᒀᔨᐤ ᒑ ᒋᔅᒑᔨᐦᑎᐦᒡ ᐊᓂᔮ ᒑᒀᔨᐤ 
ᐋ ᐊᑎ ᑖᐦᑭᐦᐄᒑᐱᔨᔨᒡ ᐊᓂᑖᐦ ᒥᓯᐙ ᐹᐦᐹᔨᒄ ᐃᐦᑖᐎᓐᐦ᙮

ᐊᓐ ᐹᔨᒄ ᒑᒀᓐ ᑳ ᓂᔥᑐᐎᓈᑯᐦᑖᑭᓂᐎᒡ ᐊᓂᑦᐦ ᑳ ᓂᔥᑐᔨᓈᓂᐎᒡ, ᐋᔪᐎᒄ ᑳ ᐃᔑ ᓂᑐᐙᔨᐦᑎᐦᒡ ᐊᓂᒌ 
ᑳ ᐐᒋᐦᐄᐙᒡ ᒑ ᐅᔑᐦᑖᑭᓂᐎᔨᒡ ᒫᐎᓯᒄ ᐋ ᐃᐦᑎᑯᐦᒡ ᒋᔅᒑᔨᐦᑎᒧᐎᓐ ᒧᔖ ᒑ ᒌ ᐙᐱᐦᑖᑭᓂᐎᒡ, ᐋᒄ ᒫᒃ ᒑ 
ᒌ ᐙᐱᐦᑏᐙᓂᐎᒡ ᐊᓐ ᒑᒀᓐ ᑳ ᓂᑑᒋᔅᒑᔨᐦᑖᑭᓂᐎᒡ ᒥᔔ ᑳ ᒌᔑᐱᔨᒡ ᑭᔮᐦ ᒫᒃ ᑖᓐ ᒫᒀᒡ ᐋ ᐊᑎ ᐃᔅᐱᔨᒡ 
ᐊᓐ ᒑᒀᓐ ᐋ ᓂᑑᒋᔅᒑᔨᐦᑖᑭᓂᐎᒡ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ᙮ ᐋᔪᐎᒄ ᑳ ᐃᔑ ᐐᐦᑎᐦᒡ ᐄᔨᔨᐎᒡ ᐋ 
ᓂᑐᐙᔨᐦᑖᑯᓂᔨᒡ ᐊᓂᔮ ᐱᔥᒡ ᒋᔅᒑᔨᐦᑎᒧᐎᓂᔨᐤ ᐋᑳ ᒧᔖ ᒑ ᒋᔅᒑᔨᐦᑖᑯᐦᑖᑭᓂᐎᔨᒡ, ᐱᑯᓂᒑ ᐊᓐ ᑖᓂᑦᐦ
ᒥᔻᔨᐦᑖᑭᓂᐎᒡ ᐋ ᓂᑑᐦᐆᓈᓂᐎᒡ ᑭᔮᐦ ᐋ ᓅᑎᒫᓵᓂᐎᒡ᙮ ᐊᓐ ᐋ ᒫᑎᓂᐙᐱᔨᐦᑖᑭᓂᐎᒡ ᐋ ᐃᔑ 
ᒥᔅᑭᐙᐦᑖᑭᓂᐎᒡ, ᐋᐎᒄ ᐆ ᔮᔨᑖ ᒑ ᒋᔥᑖᔨᐦᑖᑭᓂᐎᒡ᙮ 

ᐆ ᒦᓐ ᒑ ᐱᐳᐦᒡ, ᒋᑭ ᐅᔮᔨᐦᑎᒧᒡ JBACE ᑖᓂᑖᐦ ᒑ ᐃᐦᑎᓈᓂᐎᔨᒡ ᒦᓐ ᒑ ᒌ ᐱᒥᐱᔨᐦᑖᑭᓂᐎᔨᒡ 
ᐅᔮ ᐋ ᐃᔑ ᓂᔥᑐᔨᓈᓂᐎᔨᒡ, ᑭᔮᐦ ᐋᔪᐎᒄ ᒑ ᐐᒋᐦᐄᑯᒡ ᐊᓂᔮᐦ ᑳ ᐐᒑᐱᑎᓰᒫᑭᓂᐎᔨᒡᐦ᙮

ᐋᓂᔅᑰᓯᓂᐦᐄᑭᓐ 1
ᐋ ᐃᑎᔥᑳᑐᒡ ᑭᔮᐦ ᑳ ᓂᔥᑐᔨᒡ JBACE

1.1 ᐋ ᐃᑎᔥᑳᑐᒡ JBACE

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᐄᔨᔨᐤ ᐄᓅ ᑎᐹᔨᐦᒋᒑᐎᓂᐦᒡ (CNG) ᑳ ᐅᐦᒋ ᐅᔮᔨᒫᑭᓂᐎᒡ: 
ᐋᔥᓖ ᐋᐃᓯᕎᕝ, ᐅᒋᒫᐤ (ᐃᔥᒄ ᒧᔖᐙᐦᔮᐅᐲᓯᒽ 2013)

ᔒᓀᑦ ᓛᔓᐙ
ᕎᑦᓃ ᒫᕐᒃ, ᐅᒋᒫᐤ (ᐃᔅᐱᓐ ᐅᐱᔥᑰᐲᓯᒽ 2013)

ᔣᓐᑖᓪ ᐊᑎᕐ ᑌᑦᕉ
ᐋᐃᓯᒃ ᕛᔭᒋᕐ, ᑳ ᐅᐦᒋ ᑖᐦᒋᔥᑭᐙᑦ ᐅᒋᒫᐤᐦ

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᔮᔨᒫᑭᓂᐎᒡ:
	 ᑮ ᐁᑑ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ

ᒞᓐ-ᕕᕌᓐᓱᐙ ᑰᓨᒻ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᒋᔅᑯᑎᒫᒑᐎᓂᔨᐤ ᑭᔮᐦ ᒫᑎᐙᐎᓂᔨᐤ (ᐃᔅᒄ
ᑭᔅᑭᑎᓂᐲᓯᒽ 2013)

ᒫᓍ ᓰᕐ, ᔑᐴᑲᒨ ᐃᐦᑖᐎᓐ (ᐃᔅᒄ ᑭᔅᑭᑎᓂᐲᓯᒽ 2013)
ᒞᓐ-ᐱᔦᕐ ᓛᓂᔦᓪ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᔨᒡ ᐋᐱᑎᓰᐎᓂᔨᐤ, ᐊᔅᒌᔨᐤ,

ᓂᑑᐦᐅᐎᓂᔨ ᑭᔮᐦ ᐊᔅᒌᐦ ᑳ ᓈᑭᑐᐙᔨᐦᑖᑯᓂᔨᒡᐦ (ᐃᔅᐱᓐ ᑭᔅᑭᑎᓂᐲᓯᒽ 2013)
ᕆᔦᓪ ᓛᕖᓐ, ᓛᐯᓪ-ᓯᕐ-ᑫᕕᔻ ᐃᐦᑖᐎᓐ (ᐃᔅᒄ ᒧᔖᐙᐦᔮᐅᐲᓯᒽ 2013)

ᒪᕇ-ᒎᓭᐃ ᓖᔂᑦ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᔨᒡ ᐋᐱᑎᓰᐎᓂᔨᐤ, ᐊᔅᒌᔨᐤ,
ᓂᑑᐦᐅᐎᓂᔨᐤ ᑭᔮᐦ ᐊᔅᒌᐦ ᑳ ᓈᑭᑐᐙᔨᐦᑖᑯᓂᔨᒡᐦ

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᑳᓈᑖᐦ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᔮᔨᒫᑭᓂᐎᒡ:
ᓕᓐ ᔓᐙᓂᔦᕐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ (ᐃᔅᐱᓐ

ᒥᔑᑳᒫᐦᔮᐅᐲᓯᒽ 2013)
ᐋᓃ ᑌᓯᔦᓪ, ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑳᓈᑖᐦ (ᐃᔅᒄ ᐅᐱᔥᑰᐲᓯᒽ

2013)
ᐋᓐ-ᒪᕇ ᑰᑌ, ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑳᓈᑖᐦ (ᐃᔅᐱᓐ

ᒥᑯᔖᒌᔑᑭᓂᐲᓯᒽ 2013)
ᒪᕇᔅ ᓓᒦᕐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ (ᐃᔅᒄ

ᐋᔑᒸᑯᐲᓯᒽ 2013)
ᒸᓃᒃ ᓘᓰ ᓲᕆᔪᓪ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᐋᑦ ᐄᔨᔨᐤᐦ ᑭᔮᐦ ᐊᔨᔥᒌᒫᐤᐦ ᑭᔮᐦ ᐋ

ᐅᔑᐦᑖᑭᓂᐎᒡ ᐋᐱᑎᓰᐎᓐ ᐊᑎᒫᐲᓯᒽ (ᐃᔅᐱᓐ ᒥᔑᑳᒫᐦᔮᐅᐲᓯᒽ 2013)
ᒞᓐ ᐲᑳᕐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ

1.2 ᐋ ᐃᑎᔥᑳᑐᒡ ᑯᑎᑭᒡ ᑳ ᐊᑎ ᒫᒨᐱᒡ

1.2.1 ᑳ ᒫᒨᐱᔥᑎᐦᒡ ᐋᐱᑎᓰᐎᓂᔨᐤ
	 ᒞᓐ-ᕕᕌᓐᓱᐙ ᑰᓨᒻ, ᑯᐯᒃ (ᐃᔅᒄ ᑭᔅᑭᑎᓂᐲᓯᒽ 2013)

ᒪᕇ-ᒍᓭᐃ ᓖᔂᑦ, ᑯᐯᒃ (ᐃᔅᐱᓐ ᑭᔅᑭᑎᓂᐲᓯᒽ 2013)
ᔣᓐᑖᓪ ᐊᑎᕐ ᑌᑦᕉ, ᐄᔨᔨᐤ ᐄᓅ ᑎᐹᔨᐦᒋᒑᐎᓐ

ᒞᓐ ᐲᑳᕐ, ᑳᓈᑖᐦ
ᒫᕐᒃ ᒉᑎᓐ, ᑳ ᐅᒋᒫᐎᑦ ᑳ ᒥᓯᓂᐦᐄᒑᐱᔨᐦᑖᑦ

1.2.2 ᑳ ᒫᒨᐱᔥᑎᐦᒡ ᐋ ᓈᓂᑐᐙᔨᐦᑖᑭᓂᐎᔨᒡ ᐊᓯᓃᔨᐤ ᒀᔣᓐ ᒑ ᒌ ᓅᑎᓯᓈᓂᐎᒡ
	 ᓵᐃᒥᓐ ᓭᐃᓐᑦ-ᒞᕐᒡ, ᑯᐯᒃ
	 ᒞᓐ ᐲᑳᕐ, ᑳᓈᑖᐦ
	 ᔒᓀᑦ ᓛᔓᐙ, ᐄᔨᔨᐤ ᐄᓅ ᑎᐹᔨᐦᒋᒑᐎᓐ
	 ᑭᕃᔭᒻ ᒸᕃ, ᑳ ᐙᐙᐱᐦᑎᐦᒡ ᐋ ᐊᑎ ᐃᔅᐱᔨᔨᒡ ᒑᒀᔨᐤ
	 ᑳ ᐐᒋᐦᐄᐙᒡ ᐊᐙᓂᒌ:
	 ᒨᓃᕐ ᐱᕆᑮ-ᓂᑳᓵᐦ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ
	 ᕎᒃ ᒀᐅᑦᕉ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ
	 ᐋᕎᕌ ᐦᐁᕐᓈᓐᑌᔅ, ᐄᔨᔨᐤ ᐄᓅ ᑎᐹᔨᐦᒋᒑᓯᐤ (ᐃᔅᒄ ᒥᔑᑳᒫᐦᔮᐅᐲᓯᒽ 2013)
	 ᔫᓭᕝ ᓛᕐᐲ, ᐄᔨᔨᐤ ᐊᓯᓃ ᐋ ᓈᓂᑐᐙᔨᐦᑖᑭᓂᐎᒡ ᑳ ᒋᔥᑎᐱᔥᑎᐦᒡ
	 ᓨᕎ ᐌᓓᑦ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ
	 ᒞᓐ-ᐱᔦᕐ ᐹᓀᑦ, ᐄᔨᔨᐤ ᐄᓅ ᑎᐹᔨᐦᒋᒑᓯᐤ (ᐃᔅᐱᓐ ᒋᓵᔮᔅᑯᓂᐲᓯᒽ 2014)

1.2.3 ᑳ ᒫᒨᐱᔥᑎᐦᒡ ᒧᔖ ᒑ ᒌ ᐙᐐᒋᐦᐄᐙᓂᐎᒡ
	 ᐋᓃ ᑌᓯᔦᓪ, ᑳᓈᑖᐦ (ᐃᔅᒄ ᐅᐱᔥᑰᐲᓯᒽ 2013)
	 ᐋᓐ-ᒪᕇ ᒀᐅᑌ (ᐃᔅᐱᓐ ᒋᓵᔮᔅᑯᓂᐲᓯᒽ 2014)
	 ᔒᓀᑦ ᓛᔓᐙ, ᐄᔨᔨᐤ ᐄᓅ ᑎᐹᔨᐦᒋᒑᐎᓐ
	 ᒪᕇ-ᒍᓭᐃ ᓖᔂᑦ, ᑯᐯᒃ
	 ᑭᕃᔭᒻ ᒸᕃ, ᑳ ᐙᐙᐱᐦᑎᐦᒡ ᐋ ᐊᑎ ᐃᔅᐱᔨᔨᒡ ᒑᒀᔨᐤ

1.3 ᒥᓯᓂᐦᐄᒑᐅᑭᒥᒄ

	 ᒫᕐᒃ ᒉᑎᓐ, ᑳ ᐅᒋᒫᐎᑦ ᑳ ᒥᓯᓂᐦᐄᒑᐱᔨᐦᑖᑦ
	 ᓗᐐᔅ ᐯᓛᓐᔐᐃ, ᒥᓯᓂᐦᐄᒑᐅᑭᒥᑯᔨᐤ ᑳ ᓈᓈᑭᒋᐦᑖᑦ
	 ᑭᕃᔭᒻ ᒸᕃ, ᑳ ᐙᐙᐱᐦᑎᐦᒡ ᐋ ᐊᑎ ᐃᔅᐱᔨᔨᒡ ᐊᔅᒌᔨᐤ

1.4 ᑳ ᓂᔥᑐᔨᒡ JBACE

	 ᑯᑣᔥᒡ ᑎᐦᑣᐤ ᒌ ᓂᔥᑐᔨᐎᒡ ᑳ ᒫᒨᐱᒡ ᒫᒀᒡ 2013-2014 ᑳ ᐹᔨᒄ ᐱᐳᓂᔨᒡ:
	 178th ᑳ ᓂᔥᑐᔨᒡ ᑖᐦᑳᐱᐦᒑᓂᑭᓂᐦᒡ ᐋ ᐊᔨᒥᐦᐄᑐᒡ, ᓂᔅᒋᐲᓯᒽ 8, 2013; 
	 179th ᑳ ᓂᔥᑐᔨᒡ ᑖᐦᑳᐱᐦᒑᓂᑭᓂᐦᒡ ᐋ ᐊᔨᒥᐦᐄᑐᒡ, ᒧᔖᐙᐦᔮᐅᐲᓯᒽ 26, 2013;
	 180th ᑳ ᓂᔥᑐᔨᒡ ᐋ ᒥᓯᓂᐦᐊᒫᑐᒡ ᓂᑣᐱᐦᒋᑭᓂᐦᒡ, ᐅᐦᐱᐦᐆᐲᓯᒽ 22, 2013;
	 181st ᑳ ᓂᔥᑐᔨᒡ ᕚᓪᑣᕐ, ᐐᔖᑯᐲᓯᒽ 15, 2013;
	 182nd ᑳ ᓂᔥᑐᔨᒡ ᑯᐯᒃ ᓯᑏ, ᒥᑯᔖᒌᔑᑭᓂᐲᓯᒽ 16, 2013;
	 183rd ᑳ ᓂᔥᑐᔨᒡ ᒨᓕᔮᐤ, ᒋᔖᐲᓯᒽ 27, 2014᙮

ᐋ ᒥᓯᓈᓱᑦ ᑳ ᐊᑎ ᐃᔅᐱᔨᑦ ᔔᔮᓐ
ᐹᔨᒄ ᐱᐳᓐᐦ ᐃᔅᒄ ᒥᒋᓲᐲᓯᒽ 31, 2014

(ᐋᑳ ᐅᐦᒋ ᒑᔥᑎᓈᒋᐦᑖᑭᓂᐎᒡ – ᒑ ᐙᐱᐦᑎᒥᓐ ᑳ ᒥᓯᓈᑖᒡ ᓃᐦᑖᐦᒡ*)

ᔔᔮᓐ ᐋ ᐲᐦᑎᑖᐱᔨᑦ
ᑳ ᐱᒋᔅᑎᓈᑭᓂᐎᑦ ᔔᔮᓐ ᐅᑖᐦ JBACE  301,000 
ᑳ ᓂᑑᒋᔅᒑᔨᐦᑎᐦᒡ ᒑᒀᔨᐤ ᒥᓯᓂᐦᐄᒑᐅᑭᒥᒄ (COMEV) 30 000
ᒫᒨ ᔔᔮᓐ ᑳ ᐲᐦᑎᑖᐱᔨᑦ $331,000

ᑳ ᐃᔅᐱᔨᐦᐄᐙᑦ ᔔᔮᓐ
ᐋ ᐅᐦᑎᓰᓈᓂᐎᒡ ᑭᔮᐦ ᐋ ᑎᐱᐦᐊᒧᐙᑭᓂᐎᒡ ᐊᐙᓂᒌ	 152,421
ᐋ ᑯᔨᔅᑯᐱᑎᑭᓂᐎᒡ ᑖᑭᔅ ᐋ ᐅᐦᑎᓰᓈᓂᐎᒡ (10,594)
ᐋ ᐅᐦᒋ ᐊᔨᒥᐦᐄᑐᓈᓂᐎᒡ 5,237
ᐋ ᐊᐅᐦᐋᓱᓈᓂᐎᒡ ᒥᓯᓂᐦᐄᒑᐅᑭᒥᒄ 29,786
ᐋ ᐃᔅᐱᔨᐦᐄᐙᑦ ᔔᔮᓐ ᐋ ᐱᐹᒥᐱᔨᓈᓂᐎᒡ	 7,575
ᐋ ᐃᑣᔥᑎᒫᒑᓂᐎᒡ 28,468
ᐋ ᑎᐱᓯᓂᐦᐄᑭᓂᐎᒡᐦ ᒥᓯᓂᐦᐄᑭᓐᐦ 5,404
ᐋ ᐃᑎᔑᐦᐄᑭᓂᐎᒡ ᒑᒀᓐ ᑭᔮᐦ ᒥᓯᓂᐦᐄᑭᓐᐦ 874
ᐋ ᐃᔑ ᐋᐱᒋᐦᑖᑭᓂᐎᒡ ᒑᒀᓐ ᒥᓯᓂᐦᐄᒑᐅᑭᒥᑯᐦᒡ 3,597
ᑳ ᑭᔅᒋᐦᐅᒡ ᐋ ᓂᑐᐙᔨᐦᑖᑭᓂᐎᔨᒡ ᐅᑎᑖᔨᐦᑎᒧᐎᓂᐙᐤ 1,334
ᐐᒋᐦᐄᐙᐤ ᔔᔮᓐ ᐋ ᒫᐎᒋᐦᑎᒫᓱᓈᓂᐎᒡ 390
ᐋ ᐃᔅᐱᔨᑦ ᔔᔮᓐ ᐋ ᐐᒋᐦᐄᐙᓂᐎᒡ ᒑᒀᓐ 585
ᐋ ᑎᐱᐦᐊᒧᐙᑭᓂᐎᒡ ᑳ ᐋᐱᒋᐦᐋᑭᓂᐎᒡ 1,311
ᑳ ᑭᒑᔅᒋᒫᒑᒡ ᐋ ᐃᔅᐱᔨᐦᐄᐙᑦ ᔔᔮᓐ 97
ᐋ ᒋᐦᒋᐱᔨᐦᑖᑭᓂᐎᒡ ᑳ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᓈᓂᐎᒡ 56,422
ᐋ ᒋᔅᑯᑎᒫᓱᓈᓂᐎᒡ 913
ᐋ ᓅᑯᐦᑖᑭᓂᐎᒡ ᒑᒀᓐ ᓂᑣᐱᐦᒋᑭᓂᐦᒡ 1,005
ᐋ ᑎᐱᐦᐄᑭᓂᐎᒡ ᐋ ᒌ ᐊᐅᐦᐋᓱᓈᓂᐎᒡ ᔔᔮᓐ, ᔔᔮᓂᑭᒥᒄ 
ᐋ ᐃᔑ ᑎᐱᐦᐄ

340

ᐋ ᒌᐙᑎᐱᐦᐄᒑᓂᐎᒡ   1,517
ᒑᑳᑦ ᒫᒨ - JBACE 286,682
ᐋ ᐃᔅᐱᔨᐦᐄᐙᑦ ᔔᔮᓐ ᐅᐦᒋ ᐊᓂᑖᐦ COMEV 30,000
ᒫᒨ ᑳ ᐃᔅᐱᔨᐦᐄᐙᑦ ᔔᔮᓐ ᐋ ᐱᒥᐱᔨᐦᑖᑭᓂᐎᒡ 
ᐋᐱᑎᓰᐎᓐ	

 $316,682 

ᑯᑎᒡ ᐋ ᐊᑎ ᐃᔅᐱᔨᒡ ᒑᒀᓐ ᐅᐦᒋ ᔔᔮᓐ ᐋ 
ᑭᓄᐙᐱᒫᑭᓂᐎᑦ
ᐋ ᐅᔑᐦᐋᑭᓂᐎᑦ ᔔᔮᓐ ᐋ ᒌ ᓂᐦᑖᐎᒋᐦᐅᑦ  $1,320 

*ᐋ ᒥᓯᓈᓱᑦ ᑳ ᐊᑎ ᐃᔅᐱᔨᑦ ᔔᔮᓐ ᑭᔮᐦ ᑳ ᒥᓯᓂᐦᐄᑭᓂᐎᒡ ᒑ ᐙᐱᐦᑎᒥᓐ ᑳ ᒥᓯᓈᑖᒡ ᓃᐦᑖᐦᒡ ᑳ ᐃᑎᓯᓈᑖᒡ, ᐋᐎᒄ ᑳ
ᒥᓯᓂᐦᐊᐦᒃ ᕈᐌᓪ ᒌᕉ, ᒋᐦᒋᐙ ᑳ ᓅᒋᓯᓂᐦᐄᓈᒡ ᒋᑭ ᒌ ᓂᑐᐙᔨᐦᑎᒧᐙᑭᓂᐎᐎᒡ᙮

ᐋ ᐃᑎᔥᑳᑐᒡ ᑭᔮᐦ ᑳ ᓂᔥᑐᔨᒡ ᑳ ᒫᒨᐱᔥᑎᐦᒡ ᑳ ᓂᑑᒋᔅᒑᔨᐦᑎᐦᒡ ᒑᒀᔨᐤ
(COMEV), ᑳ ᐙᐙᐱᐦᑎᐦᒡ ᒑᒀᔨᐤ ᑯᐯᒃ (COMEX) ᑭᔮᐦ ᑳ
ᐙᐙᐱᐦᑎᐦᒡ ᒑᒀᔨᐤ ᑳᓈᑖ (COFEX-SOUTH)

ᑳ ᒫᒨᐱᒡ ᑳ ᐊᔥᑎᐱᒡ ᑳ ᓂᔥᑐᔨᒡ

COMEV

ᑳ ᐅᐦᒋ ᒋᔮᔨᒫᑭᓂᐎᒡ: ᐊᒋᐦᑕᓱᓐ ᑳᔑᑳᒡ ᑖᓂᑦᐦ

ᐄᔨᔨᐤ ᐄᓅ
ᑎᐹᔨᐦᒋᒑᐎᓐ

ᕕᓕᑉ ᐊᐙᔑᔥ
ᐱᕌᔨᓐ ᑭᕃᒃ

253

254

255

256 

257

2013-05-01

2013-07-04

2013-09-26

2013-11-15 

2014-03-13

ᒨᓕᔮᐤ

ᑯᐯᒃ ᓯᑏ

ᔑᐴᑲᒨ

ᒨᓕᔮᐤ

ᒨᓕᔮᐤ

ᑳᓈᑖᐦ
ᐋᓐ-ᒪᕇ ᒀᐅᑌ
ᓗᐐ ᐱᕃᑎᓐ

ᑯᐯᒃ
ᑖᓂᔨᓪ ᐯᕈᐙᕐ
ᒦᕃᐃ ᑆᓪ

ᑳ ᐅᐦᒋᒫᐎᑦ
ᑳ ᒥᓯᓂᐦᐄᒑᑦ

ᒪᕇ-ᒦᔐᓪ ᑌᓯᔦᐃ (ᐃᔅᒄ
ᑭᔅᑭᑎᓂᐲᓯᒽ 2013)
ᒣᓚᓃ ᔖᑆᑦ (ᐃᔅᐱᓐ
ᒥᑯᔖᒌᔑᑭᓂᐲᓯᒽ 2013)

COMEX

ᑳ ᐅᐦᒋ ᒋᔮᔨᒫᑭᓂᐎᒡ: ᐊᒋᐦᑕᓱᓐ ᑳᔑᑳᒡ ᑖᓂᑦᐦ
ᐄᔨᔨᐤ ᐄᓅ
ᑎᐹᔨᐦᒋᒑᐎᓐ

ᕕᓕᑉ ᐊᐙᔑᔥ
ᐱᕌᔨᓐ ᑭᕃᒃ

305
306
307
308
309
310
311
312
313
314
315
316
317

2013-04-11
2013-05-15
2013-06-12
2013-07-04 ᑭᔮᐦ 05
2013-07-24
2013-09-04
2013-10-08
2013-11-05
2013-12-03 ᑭᔮᐦ 04
2013-12-11
2014-02-06
2014-03-13
2014-04-23

ᒨᓕᔮᐤ
ᒨᓕᔮᐤ
ᔑᐴᑲᒨ
ᑯᐯᒃ ᓯᑏ
ᒨᓕᔮᐤ
ᒨᓕᔮᐤ
ᒨᓕᔮᐤ
ᑯᐯᒃ ᓯᑏ
ᑯᐯᒃ ᓯᑏ
ᐋ ᐊᔨᒦᑐᒡ
ᒨᓕᔮᐤ
ᒨᓕᔮᐤ
ᒨᓕᔮᐤ

ᑯᐯᒃ

ᐱᔦᕐ ᒥᕐᓯᔦᐃ (ᐃᔅᒄ
ᒥᑯᔖᒌᔑᑭᓂᐲᓯᒽ 2013)
ᐊᓐᑦᕃᐃ ᐳᐙᑭᓓᕐ (ᐃᔅᐱᓐ
ᒥᑯᔖᒌᔑᑭᓂᐲᓯᒽ 2013)
ᑖᓂᔨᓪ ᐯᕈᐙᕐ
ᕎᐱᕐᑦ ᓓᒥᔫ (ᐃᔅᒄ
ᒋᓵᔮᔅᑯᓂᐲᓯᒽ 2014)
ᕎᐱᕐᑦ ᒞᐅᓖ (ᐃᔅᐱᓐ
ᒋᔖᐲᓯᒽ 2014)

ᑳ ᐅᒋᒫᐎᑦ 
ᑳ

ᒥᓯᓂᐦᐄᒑᑦ

ᒪᕇ-ᒦᔐᓪ ᑌᓯᔦᐃ (ᐃᔅᒄ
ᑭᔅᑭᑎᓂᐲᓯᒽ 2013)
ᒣᓚᓃ ᔖᑆᑦ (ᐃᔅᐱᓐ
ᒥᑯᔖᒌᔑᑭᓂᐲᓯᒽ 2013)

COFEX-
South

ᑳ ᐅᐦᒋ ᒋᔮᔨᒫᑭᓂᐎᒡ: ᐊᒋᐦᑕᓱᓐ ᑳᔑᑳᒡ ᑖᓂᑦᐦ
ᐄᔨᔨᐤ ᐄᓅ
ᑎᐹᔨᐦᒋᒑᐎᓐ

ᕕᓕᑉ ᐊᐙᔑᔥ
ᑫᓖ ᓓᐱᓚᐦ 

ᓂᒥ
ᐃᐦᑎᑯᓐ

ᑳᓈᑖᐦ
ᑭᓨᐅᑦ ᓛᓐᓗᐙ
ᒎᑏ ᑣᕃᐃ
ᕕᑮ ᑖ ᓯᓪᕚ-ᑳᓯᒥᕉ

ᑳ ᐅᒋᒫᐎᑦ 
ᑳ

ᒥᓯᓂᐦᐄᒑᑦ
ᐋᓐ-ᒪᕇ ᒀᐅᑌ



14

ᐋᓂᔅᑰᓯᓂᐦᐄᑭᓐ 4

ᐋᐱᑎᓰᐎᓐᐦ ᑳ ᐙᐱᐦᑎᔮᑭᓂᐎᒡ ᑳ ᒫᒨᐱᔥᑎᐦᒡ ᑳ 
ᐙᐙᐱᐦᑎᐦᒡ ᒑᒀᔨᐤ (COMEV) ᑭᔮᐦ

ᑳ ᐙᐙᐱᐦᑎᐦᒡ ᒑᒀᔨᐤ ᑯᐯᒃ (COMEX)*

ᐋᐱᑎᓰᐎᓐ ᐊᐙᓐ ᐋ ᐐᐦ
ᒋᐦᒋᐱᔨᐦᑖᑦ

COMEV ᐋ ᐃᔑ
ᓂᑐᐙᔨᐦᑎᐦᒡ

COMEX ᐋ ᐃᔑ
ᓂᑐᐙᔨᐦᑎᐦᒡ

ᐋ ᓅᑎᓯᓈᓂᐎᒡ ᑭᔮᐦ ᑯᑎᒡ ᐋᐱᑎᓰᐎᓐ ᑎᔮᐦᑭᐦᐄᒑᐱᔨᒡ

ᒑ ᐱᒥᐱᔨᐦᑖᑭᓂᐎᒡ 
ᐋᐱᑎᓰᐎᓐ

ᐊᓯᓈᐱᔅᒄᐦ ᐋ ᐃᐦᑎᑯᐦᒡᐦ 
ᐙᔅᑳᐦᐄᑲᓂᔥ ᐃᐦᑖᐎᓐ

ᒑ ᒋᔅᒋᓄᐙᐱᐦᑖᑭᓂᐎᒡ
ᒑ ᐃᔑ ᑖᐦᑭᐦᐄᒑᐱᔨᒡ

ᐋᐱᑎᓰᐎᓐ ᐊᓂᑖᐦ 
ᐋᔨᕐᓐ ᐱᔻᐱᔅᒄ ᐋ

ᐃᐦᑎᑯᐦᒡ ᔨᑖᒥᐦᒡ ᐊᔅᒌᐦᒡ 
ᐊᓂᑖᐦ ᓛᒃ

ᑣᕃᐃ ᐊᓯᓃ ᐋ 
ᓅᑎᓯᓈᓂᐎᒡ

ᐱᓛᒃᕎᒃ ᒣᑕᓪᔅ ᐃᓐᒃ
ᒑ ᒋᔅᒋᓄᐙᐱᐦᑖᑭᓂᐎᒡ
ᒑ ᐃᔑ ᑖᐦᑭᐦᐄᒑᐱᔨᒡ

ᒌ ᓂᔅᑯᒨᒡ

ᐋᐱᑎᓰᐎᓐ ᐊᓂᑦᐦ ᐋ
ᒨᓈᐱᔅᑭᐦᐄᒑᓂᐎᒡ ᑭᔮᐦ 

ᓂᔥᑐ ᔮᑳᐤ ᐋ
ᒨᓂᐦᐄᑭᓂᐎᒡ ᒑ ᐃᔑ 

ᐋᐱᒋᐦᑖᑭᓂᐎᒡ
ᐊᓂᑦᐦ ᐱᓛᒃᕎᒃ ᐋ 
ᓅᑎᓯᓈᓂᐎᒡ

ᐱᓛᒃᕎᒃ ᒣᑕᓪᔅ ᐃᓐᒃ
ᐋ ᐱᒋᔅᑎᔓᐙᑎᑭᓂᐎᒡ

ᐋᑳ ᒑ
ᓂᑑᒋᔅᒑᔨᐦᑖᑭᓂᐎᒡ

ᕕᓨᕐᑎᓐ ᐋᐱᑎᓰᐎᓐ ᒫᐃᓐ ᐊᐅᕐᐯᒃ ᐃᓐᒃ
ᐋ ᐱᒋᔅᑎᔓᐙᑎᑭᓂᐎᒡ

ᐋᑳ ᒑ
ᓂᑑᒋᔅᒑᔨᐦᑖᑭᓂᐎᒡ

ᐋ ᐱᑯᓈᐱᔅᑭᐦᐄᒑᓂᐎᒡ 
ᑭᔮᐦ ᐋ

ᐎᔮᑭᓯᒑᓂᐎᒡ ᐋ 
ᒋᔅᑯᑎᒫᓱᓈᓂᐎᒡ

(ᐙᐴᒌ)

ᓀᒥᔅᑳ ᓕᕠᔨᒻ ᐃᓐᒃ
ᐋ ᐱᒋᔅᑎᔓᐙᑎᑭᓂᐎᒡ

ᐋᑳ ᒑ
ᓂᑑᒋᔅᒑᔨᐦᑖᑭᓂᐎᒡ

ᐋᐱᑎᓰᐎᓐ ᐊᓂᑖᐦ 
ᔅᑆᑑᒦᓐ ᐋ

ᐃᐦᑎᑯᐦᒡ (ᐙᐴᒌ)
ᓀᒥᔅᑳ ᓕᕠᔨᒻ ᐃᓐᒃ

ᒑ ᒋᔅᒋᓄᐙᐱᐦᑖᑭᓂᐎᒡ
ᒑ ᐃᔑ ᑖᐦᑭᐦᐄᒑᐱᔨᒡ

ᒫᒀᒡ ᐱᒥᐱᔨᐤ

* ᓂᒧᔨ ᐅᐦᒋ ᐃᑎᔑᐦᐊᒧᐙᑭᓂᐎᐎᒡ ᐋᐱᑎᓰᐎᓂᔨᐤ ᒑ ᐙᐙᐱᐦᑎᐦᒡ ᐊᓂᒌ ᑳ ᐙᐙᐱᐦᑎᐦᒡ ᒑᒀᔨᐤ ᑳᓈᑖᐦ 
(COFEXSouth) ᒫᒀᒡ 2013-2014 ᑳ ᐃᔅᐱᔨᔨᒡ     



15

ᐋᐱᑎᓰᐎᓐ ᐊᐙᓐ ᐋ ᐐᐦ
ᒋᐦᒋᐱᔨᐦᑖᑦ

COMEV ᐋ ᐃᔑ
ᓂᑐᐙᔨᐦᑎᐦᒡ

COMEX ᐋ ᐃᔑ
ᓂᑐᐙᔨᐦᑎᐦᒡ

Mining and related projects

ᐋᐱᑎᓰᐎᓐ ᒑ 
ᐅᐙᔑᐦᑖᑭᓂᐎᒡ ᐊᓂᑦᐦ
ᑳ ᐃᐦᑎᑯᐦᒡ ᒫᐃᓐ 

ᐱᕆᓐᓯᐹᓪ

ᑯᐯᒃ ᑎᐹᔨᐦᒋᒑᓯᐤ ᑳ
ᓈᓈᑭᒋᐦᑖᑦ ᐊᔅᒌᐦᒡ ᐋ
ᐅᐦᑎᓂᑭᓂᐎᒡ ᒑᒀᓐ

ᒫᒀᒡ ᐱᒥᐱᔨᐤ

ᒀᕐᓂᕐ ᐯᐃ ᐋ 
ᓈᓂᑐᐙᔨᐦᑎᒑᓂᐎᒡ ᒑ
ᓅᑎᓯᓈᓂᐎᒡ: ᐋ 
ᓂᑐᐙᔨᐦᑖᑭᓂᐎᒡ ᒑ
ᐋᔔᐱᔨᐦᑖᑭᓂᐎᒡ ᐋ
ᐱᒋᔅᑎᔓᐙᑎᑭᓂᐎᒡ 

ᐋᑳ ᒑ
ᓂᑑᒋᔅᒑᔨᐦᑖᑭᓂᐎᒡ

ᓰᐯᐃ ᒥᓂᕆᓪᔅ ᐃᓐᒃ ᒫᒀᒡ ᐱᒥᐱᔨᐤ

ᐋ ᐅᐙᔑᐦᑖᑭᓂᐎᒡ 
ᐅᑖᐦᒡ ᑳ ᐃᐦᑎᑯᐦᒡ
ᒀᓂᔮᑳᔅ ᑳ ᐃᔥᑯᐱᔨᒡ 

ᒑᒀᓐ ᐋ
ᓅᑎᓯᓈᓂᐎᒡ

ᓕᕠᔨᒻ ᐙᓐ ᐃᓐᒃ ᒫᒀᒡ ᐱᒥᐱᔨᐤ

ᐋᐱᑎᓰᐎᓐ ᐊᐙᓐ ᐋ ᐐᐦ
ᒋᐦᒋᐱᔨᐦᑖᑦ

COMEV ᐋ ᐃᔑ
ᓂᑐᐙᔨᐦᑎᐦᒡ

COMEX ᐋ ᐃᔑ
ᓂᑐᐙᔨᐦᑎᐦᒡ

ᓂᒥᔅᒌᐤ ᐃᔥᑯᑖᐤ ᐋᐱᑎᓰᐎᓐᐦ

ᓂᒥᔅᒌᐤ ᐃᔥᑯᑖᐤ ᐊᓂᑖᐦ 
ᐱᓛᒃᕎᒃ

ᒫᐃᓐ ᐋ ᓅᑎᓯᓈᓂᐎᒡ
ᐦᐋᑎᕉ-ᑯᐯᒃ

ᒑ ᒋᔅᒋᓄᐙᐱᐦᑖᑭᓂᐎᒡ ᒑ
ᐃᔑ ᑖᐦᑭᐦᐄᒑᐱᔨᒡ

ᒌ ᓂᔅᑯᒨᒡ

ᐋ ᐱᒥᐦᐅᔨᓱᓈᓂᐎᒡ ᑭᔮᐦ ᐋ ᑖᐦᑭᐦᐄᒑᐱᔨᒡᐦ ᐋᐱᑎᓰᐎᓐᐦ
ᐋᐱᑎᓰᐎᓐ ᒑ 

ᐅᐙᔑᐦᑖᑭᓂᐎᒡ ᐊᓂᑦᐦ
ᐋ ᐅᐦᒋ ᐱᔅᒑᒧᒡ ᒫᔅᑭᓂᐤ 

ᐊᓂᑖᐦ
ᐄᔅᒣᐃᓐ ᒫᔅᑭᓂᐤ ᑭᔮᐦ 

ᒫᑖᑭᒦ-ᕌᑎᔂ
ᒫᔅᑭᓂᐤ

ᑯᐯᒃ ᑎᐹᔨᐦᒋᒑᓯᐤ ᑳ
ᓈᓈᑭᒋᐦᑖᑦ ᐋ

ᐱᒥᐦᐅᔨᓱᓈᓂᐎᔨᒡ
(MTQ)

-- ᒫᒀᒡ ᐱᒥᐱᔨᐤ

ᐋᐱᑎᓰᐎᓐ ᒑ 
ᐅᔑᐦᑖᑭᓂᐎᒡ ᐋ ᐅᐦᒋ
ᑭᐹᓂᐎᒡ ᐊᓂᑖᐦ 
ᐙᔅᑳᐦᐄᑲᓂᔑᔒᐤ
ᓰᐲᐦᒡ ᐊᓂᑖᐦ 
ᐙᔅᑳᐦᐄᑲᓂᔥ

ᐦᐋᑎᕉ-ᑯᐯᒃ
ᐋ ᐱᒋᔅᑎᔓᐙᑎᑭᓂᐎᒡ

ᐋᑳ ᒑ
ᓂᑑᒋᔅᒑᔨᐦᑖᑭᓂᐎᒡ

ᐋᐱᑎᓰᐎᓐ ᒑ 
ᐋᐦᒋᐦᑖᑭᓂᐎᒡ ᐊᓂᑦᐦ
ᐋ ᐅᐦᒋ ᐅᔑᐦᑖᑭᓂᐎᒡ 

ᓯᔅᒌᐦᑳᓐ
ᐊᓂᑖᐦ ᒑ ᐃᐦᑎᑯᐦᒡ 

ᔑᐴᑲᒨ

ᓯᓐᑦᕌ ᒫᒀᒡ ᐱᒥᐱᔨᐤ

ᐋ ᐅᐦᒋ 
ᓈᓯᐹᐦᑎᑖᑭᓂᐎᒡ ᐆᑦ –
ᐙᔂᓂᐲ ᓵᑭᐦᐄᑭᓂᐦᒡ

ᒫᓂᓯᐹᓕᑌᐃ ᑌ ᐯᐃ-
ᒉᐃᒥᔅ

ᒫᒀᒡ ᐱᒥᐱᔨᐤ

ᐋᐱᑎᓰᐎᓐ ᐊᐙᓐ ᐋ ᐐᐦ
ᒋᐦᒋᐱᔨᐦᑖᑦ

COMEV ᐋ ᐃᔑ
ᓂᑐᐙᔨᐦᑎᐦᒡ

COMEX ᐋ ᐃᔑ
ᓂᑐᐙᔨᐦᑎᐦᒡ

ᑯᑎᒃᐦ ᐋᐱᑎᓰᐎᓐᐦ

ᐋᐱᑎᓰᐎᓐ ᒑ 
ᒨᓈᐱᔅᑭᐦᐄᒑᓂᐎᒡ

ᐊᓂᑦᐦ ᒋᓵᓰᐲ ᑳ ᐄᔥᐹᒡ 
ᐊᔅᒌ ᐎᔥᑖᐦ

3 ᐦᐁᒃᑌᕐᔅ ᐋ ᐃᔥᐱᔖᒡ 
ᐊᔅᒌ

ᓂᒥᔅᒌᐤ ᐃᔥᑯᑖᐤ ᐯᐃ
ᒉᐃᒥᔅ (SEBJ)

- ᒌ ᓂᔅᑯᒨᒡ

ᐙᐱᓂᒑᐎᓐ ᐋ 
ᐱᒦᐦᑭᑭᓂᐎᒡ

ᐙᔂᓂᐲ ᐃᐦᑖᐎᓐ
ᒑ ᒋᔅᒋᓄᐙᐱᐦᑖᑭᓂᐎᒡ ᒑ

ᐃᔑ ᑖᐦᑭᐦᐄᒑᐱᔨᒡ

ᐋ ᐅᔑᐦᑖᑭᓂᐎᒡ ᐊᓂᑦᐦ 
ᒑ ᒌ

ᐃᐦᑖᓂᐎᒡ ᐊᓂᑖᐦ ᓛᒃ 
ᒑᒃ

ᐦᐋᑎᕉ-ᑯᐯᒃ
ᐋ ᐱᒋᔅᑎᔓᐙᑎᑭᓂᐎᒡ

ᐋᑳ ᒑ
ᓂᑑᒋᔅᒑᔨᐦᑖᑭᓂᐎᒡ

ᐋ ᒨᓂᐦᐄᒑᓂᐎᒡ ᐋ 
ᐅᐙᔑᐦᑖᑭᓂᐎᒡ

ᐊᓂᑖᐦ ᓀᒥᔅᑳᐤ ᓂᒥᔅᒌᐤ
ᐃᔥᑯᑖᐅᑭᒥᑯᔥ

ᐱᓓᐃ ᑭᔮᐦ ᓛᓐᓗᐙ
ᐃᓐᒃ

ᐋ ᐱᒋᔅᑎᔓᐙᑎᑭᓂᐎᒡ
ᐋᑳ ᒑ

ᓂᑑᒋᔅᒑᔨᐦᑖᑭᓂᐎᒡ

ᐊᓯᓂᑳ ᐊᔅᒌ ᑳ 
ᓈᑭᑐᐙᔨᐦᑖᑯᐦᒡ

ᑯᐯᒃ ᑎᐹᔨᐦᒋᒑᓯᐤ ᑳ
ᓈᓈᑭᒋᐦᑖᑦ ᐋ
ᐅᔑᐦᑖᑭᓂᐎᔨᒡ

ᐋᐱᑎᓰᐎᓂᔨᐤ, ᐊᔅᒌ,
ᓂᑑᐦᐅᐎᓐ ᑭᔮ ᐊᔅᒌᐦ ᑳ

ᓈᑭᑐᐙᔨᐦᑖᑯᐦᒡᐦ

ᒑ ᒋᔅᒋᓄᐙᐱᐦᑖᑭᓂᐎᒡ ᒑ
ᐃᔑ ᑖᐦᑭᐦᐄᒑᐱᔨᒡ

ᐋ ᐄᔅᑯᐱᔨᐦᑖᑭᓂᐎᒡ ᒑ 
ᒌ ᐃᔥᐱᔥ

ᐋᐱᒋᐦᑖᑭᓂᐎᒡ ᓂᐲ
ᐄᔅᒣᐃᓐ ᐃᐦᑖᐎᓐ

ᒑ ᒋᔅᒋᓄᐙᐱᐦᑖᑭᓂᐎᒡ ᒑ
ᐃᔑ ᑖᐦᑭᐦᐄᒑᐱᔨᒡ

ᒌ ᓂᔅᑯᒨᒡ




